
ᐅᐃᒍᖅ ᐲ ᓇᓗᓇᐃᖅᑕᐅᖁᓪᓗᒍ R-2025-215  
 
ᐱᓂᐊᕐᓂᕋᕈᑏᑦ 
 
ᒪᓕᒃᖢᒍ ᒪᓕᒋᐊᓕᒃ 1, ᑐᑦᑕᕐᕕᒃ ᐃᓚᓕᐅᔾᔨᓯᒪᔪᖅ ᒪᓕᒃᑕᐅᔭᕆᐊᓕᖕᓂᒃ ᑕᒪᐃᓐᓂᒃ ᐹᕙᓐᓛᓐᑯᑦ 
ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᑕ ᓴᓇᔭᐅᓂᖓᓄᑦ- ᐊᐅᓚᓂᐅᓛᖅᑐᒧᓪᓗ-ᐱᓕᕆᐊᓄᑦ-ᐊᒃᑐᐊᔪᑦ 
ᐱᓂᐊᕐᓂᕋᕈᑎᓄᑦ. ᑎᑎᕋᖅᓯᒪᔪᑦ ᐃᓗᓕᖃᖅᑐᑦ ᒪᓕᒃᑕᐅᔭᕆᐊᓕᖕᓂᒃ ᑐᓂᔭᐅᓚᐅᖅᑐᑦ ᐹᕙᓐᓛᓐᑯᓐᓂᑦ 
ᐅᑐᐱᕆ 15, 2025-ᒥ, ᑎᑎᖅᑲᖅ ᑕᐃᔭᐅᔪᖅ “ᐃᒃᐱᑭᑦᑐᕐᔪᐊᓄᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓄᑦ 
ᑎᑎᕋᖅᓯᒪᔪᑦ ᐱᓂᐊᕐᓂᕋᕈᑏᑦ”. ᐱᓂᐊᕐᓂᕋᕈᑏᑦ ᐅᕝᕙᓘᓐᓃᑦ ᐃᓚᐃᓐᓇᖏᑦ ᐱᓂᐊᕐᓂᕋᕈᑏᑦ 
ᐊᒃᑐᐊᓂᖃᙱᑦᑐᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᑕᖓᑕ ᓴᓇᔭᐅᓂᖓᓄᑦ ᐊᐅᓚᓂᖓᓄᓪᓘᓐᓃᑦ 
ᑭᑭᑕᐅᓯᒪᙱᑦᑐᑦ. ᑕᐃᒪᐃᓐᓂᖓᓄᑦ ᓈᓴᐅᓯᖅᑐᖅᓯᒪᔪᑦ ᑎᑎᕋᖅᓯᒪᔪᑦ ᐃᓚᑰᖅᑰᔨᔪᑦ. ᐃᓚᖏᑦ 
ᐅᓂᒃᑳᑦᑎᐊᖅᓯᒪᔪᑦ ᑐᓴᐅᒪᔾᔪᑏᑦ ᐃᓚᔭᐅᓯᒪᔪᑦ ᑭᑉᐹᕆᒃᑐᒥ ᐅᖂᑕᙳᐊᓕᒻᒦᖢᑎᒃ.  
 
ᐹᕙᓐᓛᓐᑯᑦ (ᐱᓇᔪᒃᑐᑦ ᑲᒻᐸᓂᐅᔪᕐᓘᓐᓃᑦ) ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓄᑦ-ᐊᒃᑐᐊᔪᑦ 
ᐱᓂᐊᕐᓂᕋᕈᑏᑦ, ᐃᓗᐊᓃᑦᑐᑦ (ᐅᕝᕙᓘᓐᓃᑦ ᐱᔭᐅᓯᒪᔪᑦ ᑖᒃᑯᓇᙵᑦ ᓘᓐᓃᑦ ᓴᖅᑭᖅᑕᐅᔪᓪᓘᓐᓃᑦ ᑕᕝᕙᙵᑦ) 
ᑕᐃᑲᓂ “ᐃᒃᐱᑭᑦᑐᕐᔪᐊᓕᕆᓂᕐᒧᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓄᑦ ᑎᑎᕋᖅᓯᒪᔪᑦ ᐱᓂᐊᕐᓂᕋᕈᑏᑦ”, 
ᐃᒪᐃᓕᖓᔪᑦ: 

 
(1) ᐹᕙᓐᓛᓐᑯᑦ ᐱᓕᕆᔪᒪᓪᓚᑦᑖᖅᑐᑦ ᐱᕙᓪᓕᐊᑎᑦᑎᓗᑎᒃ ᐊᑐᓕᖅᑎᑦᑎᓗᑎᒡᓗ 

ᐸᓚᐅᒪᑎᑦᑎᓇᓲᑏᓂᒃ ᐊᐅᓚᑦᑎᔾᔪᑕᐅᔪᓂᒃ ᑎᒃᑕᐅᕙᒃᑐᓂ ᐳᔪᕋᕐᒥᖔᖅᑐᓂᒃ.  
 

(2) ᐹᕙᓐᓛᓐᑯᑦ ᐱᓂᐊᕐᓂᕋᕈᑎᖃᖅᑐᑦ ᓂᐅᕕᕐᓗᑎᒃ ᖁᕝᕙᓯᓛᓂᑦ (ᒪᓕᒃᖢᒋᑦ ᐊᒥᐊᓕᒃᑲᐃᑦ 
ᐊᕙᑎᒥᒃ ᓴᐳᔾᔨᓯᒪᓂᕐᒧᑦ ᑐᑦᑕᕐᕕᐊᓂ ᒪᓕᒃᑕᐅᒐᔪᒃᑐᑦ) ᐊᐅᓚᐅᑎᓕᖕᓄᑦ ᐊᑐᐃᓐᓇᐅᔪᑦ 
ᐊᑐᖅᑕᐅᓂᕐᒧᑦ ᓄᓘᖕᔮᓂ ᐱᓕᕆᐊᒧᑦ. 
 

(3) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᑦᑖᖅᑐᑦ ᖃᐅᔨᓴᖅᐸᓪᓕᐊᖏᓐᓇᕐᓗᒋᑦ ᑎᒃᑕᐅᓲᑦ ᐳᔪᕋᐃᑦ 
(ᐳᔪᕐᓗᐃᑦ) ᐱᕈᖅᑐᓂᑦ ᐱᓗᐊᖅᑐᒥ ᖃᓂᓛᑦ ᑭᓛᒥᑕᐃᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂ 
ᐊᐅᓪᓚᕆᐊᕐᕕᐅᓇᔭᖅᑑᒃ ᐃᓱᖏᓐᓂ ᑕᒪᒃᑮᓐᓂ ᓄᖅᑲᑕᕐᕕᐅᔫᒃ (ᓄᓘᔮᖕᓂ ᐃᒃᐱᑭᑦᑐᕐᔪᐊᓂᓗ). 
ᑕᒪᓐᓇ ᖃᐅᔨᓴᖅᐸᓪᓕᐊᖏᓐᓇᕐᓂᖅ ᓯᕕᑦᑐᕆᐊᖅᑕᐅᓇᔭᖅᑐᖅ ᓇᓗᓇᐃᖅᑕᐅᒍᑎᒃ ᐊᓯᖏᑦ 
ᐃᓃᑦ ᐱᓕᕆᐊᒥ ᐊᒃᑐᖅᑕᐅᓯᒪᒃᐸᑕ ᑎᑭᑕᐅᕙᑐᓂᑦ ᐳᔪᕋᕐᒧᑦ (ᐳᔪᕐᓗᒧᑦ).  

(4) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᑦᑖᖅᑐᑦ ᐱᕙᓪᓕᐊᑎᑦᑎᓂᕐᒥᒃ ᐊᑐᓕᖅᑎᓪᓗᒋᓪᓗ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ ᓴᓇᔭᐅᓕᖅᑎᓪᓗᒍ ᐊᓯᖏᓐᓂᓗ 
ᐱᓕᕆᕙᓪᓕᐊᑎᓪᓗᒋᑦ ᓄᓘᔮᖕᓂ ᐱᓕᕆᐊᒥ.  
 

(5) ᐹᕙᓐᓛᓐᑯᑦ ᑮᓇᐅᔭᖃᖅᑎᑦᑎᓂᐊᖅᑐᑦ ᓈᒻᒪᒃᑐᓂᒃ ᐳᔪᕋᓕᕆᓂᕐᒧᑦ (ᐳᔪᕐᓗᓕᕆᔾᔪᑎᑦᓴᓂᑦ) 
ᑲᑎᒪᔨᐊᓛᖑᔪᓂᒃ ᐃᑲᔪᖅᑐᐃᖏᓐᓇᖁᓪᓗᒋᑦ ᐊᕐᕌᖑᑕᒫᑦ ᐳᔪᕋᓕᕆᓂᕐᒧᑦ 
(ᐳᔪᕐᓗᓕᕆᔾᔪᑎᑦᓴᓂᑦ) ᐊᒻᒪ ᐊᒃᑐᐊᓂᓖᑦ ᐅᓂᑳᓕᐅᕐᓂᕐᒧᑦ ᐱᓕᕆᐊᒥ ᐅᔭᕋᖕᓂᐊᕐᓂᓕᒫᖏᓐᓂ, 
ᐊᒻᒪ ᖃᓄᑐᐃᓐᓇᖅ ᐊᓯᖏᑦ ᐱᓕᕆᓂᖏᑦ ᐳᔪᕋᓕᕆᔨᒃᑯᑦ ᑲᑎᒪᔨᐊᓛᖏᑦ ᐃᑲᔪᖅᑐᐃᒍᓂ 
ᐊᓯᖏᓐᓂᒃ  ᐱᓕᕆᐊᒥ. ᐱᓗᐊᖅᑐᒥᒃ, ᑭᖑᓕᖅ ᐊᕐᕌᒍᑕᒫᑦ ᐳᔪᕋᓕᕆᔨᒃᑯᑦ (ᐳᔪᕐᓗᓕᕆᔩᑦ) 
ᐅᓂᒃᑳᖏᑦ ᐱᖃᓯᐅᔾᔨᓂᐊᖅᑐᑦ ᐊᑕᐅᓯᐊᕐᓗᑎᒃ ᑭᖑᓂᑦᑎᓐᓂ ᕿᒥᕐᕈᓂᖅ ᑎᑭᑕᐅᓇᓱᐊᖅᑐᓂᒃ, 
ᓇᓗᓇᐃᒃᑯᑕᓂᒃ, ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓂ ᐊᒻᒪ ᑲᒪᔾᔪᑏᑦ ᐊᒃᑐᐊᓂᓖᑦ ᐳᔪᕋᕐᒧᑦ 
(ᐳᔪᕐᓗᒧᑦ) ᐅᓪᓗᒥᒨᖓᓛᖑᓗᑎᒃ ᑎᑎᕋᖅᓯᒪᔪᑦ ᐊᓂᕐᓵᖅᐸᒃᑕᑦᑕ ᖃᓄᐃᑦᑑᓂᖓ ᐊᒻᒪᓗ 
ᓂᐱᖃᓗᐊᖅᑕᐃᓕᒪᓂᕐᒧᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᓄᑦ ᐸᕐᓇᐅᑏᑦ (AQNAMP), ᑭᓯᐊᓂ 
ᐳᔪᕋᓕᕆᔨᒃᑯᑦ (ᐳᔪᕐᓗᓕᕆᔩᑦ) ᑲᑎᒪᔨᐊᓛᖏᑦ ᐃᓛᒃᑯᑦ ᓇᓗᓇᐃᖅᓯᒍᑎᒃ 
ᐱᓕᕆᐊᖃᕈᒪᙱᓪᓗᑎᒃ ᑕᐃᒪᐃᑦᑐᓂᒃ ᕿᒥᕐᕈᓂᕐᓂᒃ. ᐅᔾᔨᕆᔭᐅᔪᖅ ᑖᒃᑯᐊ ᐳᔪᕋᓕᕆᔨᒃᑯᑦ 
(ᐳᔪᕐᓗᓕᕆᔩᑦ) ᑲᑎᒪᔨᐊᓛᖏᑕ ᐊᑎᖓ ᐱᓕᕆᐊᒃᓴᖏᓪᓗ ᐊᓯᔾᔨᑐᐃᓐᓇᕆᐊᓖᑦ 
ᐅᓄᖅᓯᒋᐊᕐᓗᑎᒡᓘᓐᓃᑦ ᓯᕗᓂᒃᓴᒃᑎᓐᓂᒃ ᐊᓯᖏᓐᓄᑦ ᐅᖃᐅᓯᐅᔪᓄᑦ, ᐊᕐᕌᒍᑕᒫᓪᓗ 
ᕿᒥᕐᕈᖃᑦᑕᐃᓐᓇᕆᐊᖃᕐᓂᐊᖅᑐᑦ ᐳᔪᕋᕐᒥᒃ (ᐳᔪᕐᓗᓂᑦ) ᑭᓯᐊᓂ ᐹᕙᓐᓛᓐᑯ ᕿᑭᖅᑕᓃᒃᑯᓪᓗ 
ᐊᖏᖃᑎᒌᒃᑯᑎᒃ ᑕᐃᒪᐃᑦᑐᓂᒃ ᕿᒥᕐᕈᓂᕐᓂᒃ ᐊᑐᕆᐊᖃᕈᓐᓃᕐᓗᑎᒃ.  
 

(6)  ᐱᓇᔪᒃᑐᑦ ᑐᓂᓯᔭᕆᐊᓖᑦ ᖃᐅᔨᔭᐅᔪᓂᒃ ᖃᓄᑐᐃᓐᓇᖅ ᓄᑖᓂᒃ 
ᐋᖅᑭᒋᐊᖅᑕᐅᓯᒪᔪᓂᓪᓘᓐᓃᑦ ᕿᒥᕐᕈᓂᕐᒥᒃ ᖃᐅᔨᓴᖅᑕᕌᓕᒃᓯᒪᔪᓂᒃ ᓇᓗᓇᐃᖅᓯᔾᔪᑕᐅᓗᑎᒃ 
ᓄᑖᙳᕆᐊᖅᑕᐅᓗᑎᒡᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᐃᓂᐅᔪᑦ ᓇᓚᐅᑦᑖᖅᑕᐅᓯᒪᔪᑦ 
ᐱᓕᕆᐊᒧᑦ ᐊᒻᒪ ᐊᒃᑐᐃᓃᑦ ᐱᓕᕆᐊᒥᑦ ᓯᓚᐅᑦ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᖓᓂ 
ᖃᐅᔨᓴᕐᕕᐅᔫᑉ ᐊᒻᒪ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᓂ ᓇᓗᓇᐃᔭᖅᑕᐅᓯᒪᓪᓗᑎᒡᓗ 
ᐱᓇᔪᒃᑐᑦ ᑭᖑᓪᓕᖅᐹᖅᓯᐅᑎᖏᓐᓂ ᐊᕙᑎᒧᑦ ᐊᒃᑐᐃᓂᕐᒧᑦ ᐅᓂᒃᑳᖏᓐᓂᑦ. 
 

(7) ᐱᓇᔪᒃᑐᑦ ᓄᑖᙳᕆᐊᖅᓯᓪᓗᐊᖅᑐᑦ ᐳᔪᕋᕐᒥᒃ (ᐳᔪᕐᓗᒥᒃ) ᐊᐅᓚᑦᑎᔾᔪᑎᖏᓐᓂᑦ 
ᐸᓚᐅᒪᑎᑦᑎᓇᓱᖕᓂᕐᒧᓪᓗ ᐸᕐᓇᐅᑎᖏᓐᓂᒃ ᑲᒪᒋᔭᐅᖁᓪᓗᒋᑦ ᐊᒻᒪᓗ / ᐅᕝᕙᓘᓐᓃᑦ 
ᐱᖃᓯᐅᔾᔨᓯᒪᓗᑎᒃ ᐅᑯᓂᖓ ᐅᖃᐅᒃᑲᓐᓂᖅᑐᓂᒃ: 

a. ᓇᓗᓇᐃᔭᕐᓗᒋᑦ ᑖᒃᑯᓄᖓᓪᓚᑦᑖᖅ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐳᔪᕋᕐᒥᒃ 
ᑕᐅᕘᓇ ᓯᕗᓪᓕᖅᐹᑎᒍᑦ ᑭᓛᒥᑕᓂ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂ 
ᐊᐅᓪᓚᖅᐸᓪᓕᐊᓕᖅᑎᓪᓗᒍ ᓄᓘᔮᖕᓂ ᐅᔭᕋᖕᓂᐊᕐᕕᖕᒥ. 

 
b. ᓇᓗᓇᐃᔭᕐᓗᒋᑦ ᓇᓕᐊᓪᓚᑦᑖᓄᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᔾᔪᑏᑦ 

ᐃᓱᒪᒋᖃᓯᐅᔾᔭᐅᔭᕆᐊᓖᑦ ᖃᐅᔨᓴᖅᐸᓪᓕᐊᖏᓐᓇᕐᓂᖅ ᓇᓗᓇᐃᖅᓯᒍᓂ ᐳᔪᕋᖅ 
ᓯᐊᒻᒪᒃᐸᓪᓕᐊᔪᖅ ᓄᓇᓯᐅᑎᑯᑖᒥᑦ ᐅᓯᔪᒥᒃ ᑕᐅᕘᓇ ᓄᓇᓯᐅᑎᑯᑖᑉ ᐊᖅᑯᑖᒍᑦ 
ᐱᓗᐊᔮᕐᓂᖅᓴᐅᒍᓂ ᓇᓚᐅᑦᑖᖅᑕᐅᓯᒪᔪᓂᑦ.  

… 
 

ᐱᓇᔪᒃᑐᑦ ᐊᑐᓕᖅᑎᑦᑎᓪᓗᐊᖅᑐᑦ ᐳᔪᕋᕐᒥᒃ (ᐳᔪᕐᓗᒥᑦ) ᐊᐅᓚᑦᑎᓂᕐᒧᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᓪᓗ ᐸᕐᓇᐅᑎᓂᒃ, ᐅᓂᑳᓕᐅᖅᐸᒡᓗᒋᓪᓗ ᐃᓘᓐᓇᑎᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᖃᐅᔨᓴᕈᑏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᕐᕌᒍᑕᒫᑦ, 
ᐊᒻᒪ ᐃᓘᓐᓇᑎᒃ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᔾᔪᑏᑦ ᓇᓗᓇᐃᔭᖅᑕᐅᓯᒪᔪᑦ ᐳᔪᕋᕐᒥᒃ 
(ᐳᔪᕐᓗᒥᑦ) ᐊᐅᓚᑦᑎᓂᕐᒧᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᓪᓗ ᐸᕐᓇᐅᑎᓂ ᖃᐅᔨᐸᓪᓕᐊᖏᓐᓇᕐᓃᑦ 
ᓇᓗᓇᐃᖅᓯᒍᑎᒃ ᐳᔪᕋᖅ (ᐳᔪᕐᓗ) ᐊᓂᖅᓵᖅᐸᒃᑕᑦᑎᓐᓂ ᐅᕝᕙᓘᓐᓃᑦ ᐳᔪᕋᖅ  (ᐳᔪᕐᓗᒥᑦ) 
ᓯᐊᒻᒪᒃᐸᓪᓕᐊᔪᖅ ᐱᒋᐊᓪᓚᒃᐸᑦ ᐃᖏᕐᕋᖃᑦᑕᖅᑐᑦ ᐅᑎᖅᑕᖅᑐᓄᑦ ᐊᒃᑐᐊᓗᓂ ᐅᓄᕐᓂᖅᓴᒥᒃ 
ᓴᕕᒃᓴᒥ ᐊᐅᓪᓚᖅᑎᑦᑎᖃᑦᑕᕐᓂᖅ ᐱᒋᐊᓪᓚᒃᑎᑦᑎᓯᒪᒍᓂ ᓇᓚᐅᑦᑖᖅᑕᐅᕐᖓᓚᐅᖅᑐᓂ.   
 

(8) ᐱᓇᔪᒃᑐᑦ ᖃᐅᔨᓴᖅᐸᓪᓕᐊᖏᓐᓇᕐᓂᐊᖅᑐᑦ ᐊᒃᑐᐃᓂᐅᔪᓂᒃ ᐱᓕᕆᐊᒥᑦ ᓄᓇᐅᑉ ᐃᑭᐊᖓᓂ 
ᖁᐊᖑᐃᓐᓇᐅᔭᖅᑐᒥ ᑕᐅᕘᓇ ᓄᓇᓯᐅᑎᑯᑖᑉ ᐊᖅᑯᑖᒍᑦ… ᐊᒻᒪ ᐊᑐᓕᖅᑎᑦᑎᓗᑎᒃ 
ᐊᑑᑎᖃᑦᑎᐊᖅᑐᒥᒃ ᑕᐃᒪᐃᑎᑦᑎᑦᑕᐃᓕᔾᔪᑎᓂᒃ ᑲᑎᙵᑦᑎᐊᕐᓂᖓ ᓄᓇᐅᑉ ᐃᑭᐊᖓᓂ 
ᖁᐊᖑᐃᓐᓇᐅᖅᔭᖅᑐᖅ ᐋᖅᑭᐅᒪᐃᓐᓇᖁᓪᓗᒍ.  

(9) 15.2 ᐃᓗᐊᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᒻᒥ [ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᑦ] ᐸᓚᐅᒪᑎᑦᑎᓇᓱᖕᓂᕐᒧᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᓗ 
 
ᑲᒻᐸᓂᐅᔪᖅ ᐊᑐᓕᖅᑎᑦᑎᓂᐊᖅᑐᖅ ᐊᑕᖏᕐᓗᒋᑦ ᐸᓚᐅᒪᑎᑦᑎᓇᓲᑎᓂᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᓪᓗ ᒪᓕᒃᑕᐅᔭᕆᐊᓕᖕᓂᒃ, ᐱᖃᓯᐅᑎᓪᓗᒋᑦ ᑕᐃᒃᑯᐊ 
ᓇᓗᓇᐃᖅᑕᐅᓯᒪᔪᑦ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᓂᑦ ᐊᒻᒪ ᐱᑕᖃᕆᐊᓖᑦ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᖅᖢᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ 
ᐅᔭᕋᖕᓂᐊᕈᓐᓇᐅᑦ(ᑏᑦ) ᐊᓯᖏᓪᓗ ᐸᓚᐅᒪᑎᑦᑎᓇᓲᑏᑦ ᐊᒻᒪ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᒪᓕᒃᑕᐅᔭᕆᐊᓖᑦ ᐱᕙᓪᓕᐊᑎᑕᐅᓯᒪᔪᑦ ᑲᒻᐸᓂᐅᔪᒥᑦ ᖃᑯᑎᒃᑯᙳᕌᖓᑦ ᐊᑐᖅᑕᐅᓗᑎᒃ 
ᐊᕙᑎᓕᕆᓂᖅ, ᐋᓐᓂᐊᖃᖅᑕᐃᓕᒪᓂᖅ ᐊᑦᑕᕐᓇᖅᑕᐃᓕᒪᓂᕐᒧᓗ ᐊᐅᓚᑦᑎᔾᔪᑏᑦ (EHS). 
ᐊᒃᑐᐃᓂᕐᓄᑦ ᓇᓚᐅᑦᑖᖅᑕᐅᔪᑦ ᐃᓗᐊᓃᑦᑐᑦ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ 
ᐅᓂᒃᑳᓂᑦ ᐊᒻᒪ ᐃᓘᓐᓇᖏᓐᓂᒃ ᐊᒃᑐᐊᓂᓖᑦ ᐸᓚᐅᒪᑎᑦᑎᓇᓲᑎᓄᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᓪᓗ ᒪᓕᒃᑕᐅᔭᕆᐊᓖᑦ ᑭᖑᓪᓕᖅᐹᒥᒃ ᐃᓗᐊᓃᑦᑐᑦ ᐊᕙᑎᒧᑦ 
ᐊᒃᑐᐃᓂᐅᓂᐊᖅᑐᑦ ᐅᓂᒃᑳᓂᑦ ᐊᑐᐃᓐᓇᕈᐃᓯᒪᔪᑦ ᓇᓗᓇᐃᔭᑦᑎᐊᖅᓯᒪᔪᓂᒃ ᕿᒥᕐᕈᓂᕐᒧᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐊᒃᑐᐃᓂᓪᓚᑦᑖᓂᒃ ᐱᓕᕆᐊᒥ. ᐱᓕᕆᐊᒥ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ ᕿᒥᕐᕈᓂᐊᖅᑐᑦ ᑕᒻᒪᖅᓯᒪᙱᑦᑎᐊᕐᓂᖏᓐᓂᒃ ᐱᓕᕆᐊᒥ 
ᐊᒃᑐᐃᓂᕐᓄᑦ ᓇᓚᐅᑦᑖᖅᑕᐅᓯᒪᔪᓂᒃ ᐊᒻᒪ ᓇᓗᓇᐃᖅᓯᕐᔪᐊᕈᑏᑦ ᐱᖃᓯᐅᑎᓪᓗᒋᑦ ᕿᒥᕐᕈᔭᐅᓂᖏᑦ 
ᐊᑑᑎᖃᕐᓂᖏᓐᓂᒃ ᐃᓘᓐᓇᑎᒃ ᐸᓚᐅᒪᑎᑦᑎᓇᓲᑏᑦ.  ᓱᓕᒃᑲᓐᓂᖅ ᐊᕕᒃᑐᖅᓯᒪᔪᖅ 12.7.5 ᑕᐃᑲᓂ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ (NLCA), ᑭᓯᐊᓂᓕ ᖁᔭᓈᖅᓯᓂᖅ ᐅᕝᕙᓘᓐᓃᑦ 
ᒥᒃᖠᒋᐊᖅᑎᑦᑎᓂᖅ ᓇᓕᐊᖕᓂᑐᐃᓐᓇᖅ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐅᓂᒃᑳᓕᐅᕆᐊᖃᕐᓂᒧᓪᓘᓐᓃᑦ ᐅᖃᖅᓯᒪᔪᑦ ᐊᑐᐃᓐᓇᐅᑎᑕᐅᔪᑦ ᑕᕝᕙᓂ ᐊᖏᕈᒻᒥ, 
ᐱᑕᖃᙱᓐᓂᖓᓂᒃ ᓇᓗᓇᐃᕐᓗᒍ ᑖᕝᕙᓂ ᐊᖏᕈᒻᒥ ᑲᒻᐸᓂᐅᔪᖅ ᖃᓄᐃᓕᐅᕈᔨᓂᕐᒥᒃ 
ᖃᓄᑐᐃᓐᓇᖅ ᑐᔾᔭᐱᒃᑐᒥᒃ ᐃᔾᔪᐊᖅᓯᓃᓪᓘᓐᓃᑦ ᑎᑎᕋᖅᓯᒪᔪᖅ 12-ᒥ ᑕᐃᑲᓂ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ (NLCA), ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐱᑕᖃᕆᐊᓕᒃ ᑲᒻᐸᓂᐅᔫᑉ 
ᒪᓕᒐᖅᑎᒍᑦ ᐱᔪᓐᓇᐅᑎᖏᓐᓄᑦ ᓚᐃᓴᓐᓯᖏᓐᓂᓪᓘᓐᓃᑦ.  

(10) 15.3.4 ᑕᐃᑲᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᒻᒥ 
ᐊᕙᑎᓕᕆᓂᕐᒧᑦ, ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᓕᕆᔾᔪᑏᑦ. 
 
ᐃᓚᒋᔭᐅᓪᓗᓂ ᐊᕙᑎᓕᕆᓂᕐᒧᑦ, ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ 
ᐱᓕᕆᔾᔪᓯᕐᓄᑦ ᑲᒻᐸᓂᐅᑉ ᐊᖏᖅᓯᒪᔭᖏᑦ ᐱᓕᕆᐊᕆᔪᒪᓪᓗᒋᑦ ᖃᔅᓯᑲᓪᓚᐃᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ ᑲᔪᓰᓐᓇᖅᑐᒃᑯᑦ ᐅᑯᓂᖓ ᐱᔾᔪᑎᖃᕐᓗᑎᒃ: 
 

(a) ᐃᑲᔫᑕᐅᖁᓪᓗᒋᑦ ᐱᒋᐊᕈᑕᐅᔪᓄᑦ ᖃᐅᔨᓴᕈᑏᑦ ᖃᐅᔨᓴᕈᑎᖏᓐᓄᑦ; 
 

(b) ᒪᓕᒡᓗᑎᒃ ᐊᕙᑎᓕᕆᓂᕐᒧᑦ, ᒪᓕᒐᖅᑎᒍᑦ ᑳᓐᑐᓛᑎᒍᓪᓗ ᐱᑕᖃᕆᐊᓕᖕᓄᑦ; 
 

(c) ᓇᓗᓇᐃᖅᑕᐅᖁᓪᓗᒋᑦ ᓇᓚᐅᑦᑖᖅᑕᐅᓯᒪᔪᑦ ᐊᒃᑐᐊᔪᑦ ᐊᒃᑐᐃᓂᐅᑐᐃᓐᓇᕆᐊᓕᖕᓄᑦ; 
 

(d) ᐱᐅᓯᒋᐊᖅᑕᐅᖁᓪᓗᒋᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ; 
  

(e) ᐃᑲᔪᖅᑕᐅᖁᓪᓗᒋᑦ ᐋᖅᑭᒋᐊᖅᑕᐅᑦᑎᐊᕐᓗᑎᒡᓗ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ 
ᑲᔪᓯᓂᐅᕙᒃᑐᑦ ᐱᓕᕆᔾᔪᓰᓪᓗ; 

 
(f) ᑲᒪᒋᔭᐅᖁᓪᓗᒋᑦ ᓄᑖᑦ ᖄᒃᑲᓐᓂᐊᒍᓪᓘᓐᓃᑦ ᐱᓇᐃᓗᑕᑦ ᓇᓗᓇᐃᖅᑕᐅᔪᑦ 

ᐊᖏᖃᑎᒌᒍᑕᐅᓯᒪᓗᑎᒡᓗ ᐱᓕᕆᖃᑎᒌᓂᑦ ᖃᑯᑎᒃᑲᙳᕌᖓᑦ 
 

(13)  15.10.1 ᐃᓗᐊᓃᑦᑐᖅ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᒻᒥ 
ᐱᔭᕆᐊᑐᔪᑎᒎᖓᒃᑲᓐᓂᖅᑐᑦ ᖃᐅᔨᓴᕐᓃᑦ 
 

ᐃᓚᒋᔭᐅᓪᓗᓂ ᒪᓕᒐᖅᑎᒍᑦ ᐱᑕᖃᕆᐊᓕᖕᓄᑦ ᐃᓚᒋᔭᐅᓪᓗᓐᓂᓘᓐᓃᑦ ᐊᕙᑎᓕᕆᓂᖅ, 
ᐋᓐᓂᐊᖃᖅᑕᐃᓕᒪᓂᖅ ᐊᑦᑕᕐᓇᖅᑕᐃᒪᓂᕐᓗ ᐱᓕᕆᔾᔪᓯᕐᓄᑦ ᑲᒻᐸᓂᐅᔪᖅ 
ᐱᓕᕆᐊᖃᕐᓂᐊᕐᒥᔪᖅ ᐱᔭᕆᐊᑐᓂᕐᓴᓂᑦ ᐅᓂᒃᑳᓂᒃ ᐅᕝᕙᓘᓐᓃᑦ ᖃᐅᔨᓴᕈᑎᓂᒃ 
ᑕᐃᒪᐃᑦᑕᕆᐊᖃᕌᖓᑕ ᐅᕝᕙᓘᓐᓃᑦ ᓴᖅᑮᔪᒥᒍᓱᒃᑳᖓᑕ, ᐱᐅᓯᒋᐊᕐᓗᒋᑦ 
ᓄᑖᙳᕆᐊᕐᓗᒋᓪᓘᓐᓃᑦ ᐱᑕᖃᖅᐸᒌᖅᑐᑦ ᖃᐅᔨᓴᕈᑏᑦ ᑐᓴᒪᐅᔾᔪᑎᓪᓗ, ᑭᒡᓕᓯᓂᐊᕈᑏᑦ 
ᐊᓯᖏᓪᓘᓐᓃᑦ. 
 

(14)  ᐹᕙᓐᓛᓐᑯᑦ ᐱᓕᕆᔪᒪᓪᓚᑦᑖᖅᑐᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑖᓂᒃ ᑐᐊᕕᕐᓇᖅᑐᓕᕆᓂᕐᒧᑦ 
ᐸᕐᓇᐅᑎᓂᒃ ᐊᒻᒪ ᐃᓕᓐᓂᐊᖅᑎᓪᓗᒋᑦ ᐃᖅᑲᓇᐃᔭᖅᑎᒃᓴᑦ ᑲᒪᒋᔭᖃᕐᓂᕐᒧᑦ 
ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓄᑦ ᑖᔅᓱᒧᖓᓪᓚᑦᑖᖅ ᑐᐊᕕᕐᓇᖅᑐᓕᕆᔾᔪᑎᓂᒃ.  

(15)  ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᑦᑖᖅᑐᑦ ᐋᖅᑭᒃᓯᓗᑎᒃ ᐳᐊᕆᓯᓕᖕᓂᒃ ᓴᓂᕋᖏᓐᓂ ᓄᓇᓯᐅᑎᑯᑖᑉ 
ᐊᖅᑯᑎᑯᑖᓂ ᐊᐳᑕᐃᔭᕐᓯᒪᐃᓐᓇᖁᓪᓗᒍᑦ ᐃᖏᕐᕋᔭᕆᐊᖃᖅᑎᓪᓗᒋᑦ ᓄᓇᓯᐅᑎᑯᑖᑉ ᐊᖅᑯᑖᓂ.  

(16)  ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᑦᑖᖅᑐᑦ ᐋᖅᑭᐅᒪᑎᒐᔪᒡᓗᒍ ᖃᐅᔨᓴᖅᑕᐅᕙᒡᓗᓂᓗ 
ᓄᓇᓯᐅᑎᑯᑖᑉ ᐱᖁᑎᕐᔪᐊᖏᑦ ᒪᓕᒃᖢᒋᑦ ᐋᖅᑭᑦᑕᐅᓯᒪᔪᑦ ᖃᐅᔨᒪᔾᔪᑕᐅᔪᑦ ᒪᓕᒐᐃᓪᓗ. 

(17)  ᐹᕙᓐᓛᓐᑯᑦ ᒪᓕᒍᒪᓪᓚᑖᖅᑐᑦ ᓄᓇᓯᐅᑎᑯᑖᑉ ᐊᐅᓚᐅᑎᖏᓐᓂᒃ ᖃᐃᔨᓴᖃᑦᑕᕐᓂᕐᒥᒃ ᐊᒻᒪ 

ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᖏᓐᓂᒃ, ᓄᓇᓯᐅᑎᑯᑖᑦ ᑲᓕᖏᓐᓂᒃ ᖃᐅᔨᓴᖃᑦᑕᕐᓗᑎᒃ ᐊᒻᒪ 
ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᖏᓐᓂᒃ ᑕᐃᔭᐅᓯᒪᔪᓂ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑭᖑᓪᓕᖅᐹᒥ 
ᑎᑎᕋᖅᓯᒪᔪᑎᒍᑦ ᑐᓂᔭᐅᓯᒪᔪᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.  

 
(18) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᐱᕙᓪᓕᐊᑎᓪᓗᒋᑦ ᑭᖑᓪᓕᖅᐹᖅᓯᐅᑎᓂᒃ 

ᐋᖅᑭᒃᓯᓗᑎᒃ ᐊᐅᓚᓂᖃᖅᑎᑦᑎᓂᕐᒧᑦ ᖃᓄᖅᑑᕈᑎᓂᒃ ᐊᑐᐃᓐᓇᐅᑎᑦᑎᓂᐊᖅᑐᓂᒃ 
ᖁᕝᕙᓯᓛᑎᒍᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐅᓯᖃᑦᑕᕐᓂᕐᒧᑦ ᐅᓱᐊᓗᖕᒥᒃ ᐊᑐᖅᑕᐅᓗᓂ 
ᓄᓇᓯᐅᑎᑯᑖᑉ ᑲᓕᒐᖏᓐᓂᒃ. 

   
(19)  ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᐊᖏᔫᑎᓂᒃ ᐅᖅᓱᐊᓗᖕᒥᒃ ᐅᓯᓂᕐᓂᒃ ᓄᓇᓯᐅᑎᑯᑖᑉ 

ᑲᓕᒐᖏᓐᓄᑦ ᐃᓗᐊᓃᑦᑐᓂᒃ ᐅᖅᓱᐊᓗᖃᐅᑎᓄᑦ ᑲᓕᒐᕐᓂ ᐊᒻᒪ ᐅᓗᕆᐊᓇᕈᓐᓇᖅᑐᒥᒃ 
ᐃᒪᓖᑦ ᐊᐅᓪᓚᖅᑎᑕᐅᕙᒡᓗᑎᒃ ᐅᒥᐊᕐᔪᐊᒃᑯᑦ ᐅᓯᔭᐅᓲᑦ ᐴᖃᐅᑎᖏᓐᓄᑦ ᐱᓗᐊᖁᓇᒋᑦ 
ᑯᕕᑐᐃᓐᓇᕆᐊᓖᑦ ᑕᐅᕘᓇ ᓄᓇᓯᐅᑎᑯᑖᑉ ᐊᖅᑯᑖᓂ. 

  
(20)  ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᐊᑐᐃᓐᓇᕈᐃᓗᑎᒃ ᓇᓗᓇᐃᔭᑦᑎᐊᖅᓯᒪᔪᓂᒃ 

ᓄᓇᙳᐊᓂᒃ ᓄᓇᓯᐅᑎᑯᑖᑉ ᐊᖅᑯᑖᓂ ᓄᓇᕗᒻᒥ ᐸᕐᓇᐃᔨᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᐅᔭᕋᖕᓂᐊᕈᓐᓇᐅᑎᒥᒃ ᑐᓂᔭᐅᒍᓂ ᓄᓘᔮᖕᓂ ᐱᓕᕆᐊᒧᑦ.  
 

(21)  ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᑕᒪᒃᑯᐊ ᓇᑉᐸᖅᑕᐅᓯᒪᔪᑦ ᐃᒡᓗᕐᔪᐊᑦ ᑕᐅᕘᓇ 
ᓄᓇᓯᐅᑎᑯᑖᑉ ᐊᖅᑯᑖᒍᑦ ᓇᓗᓇᐃᒃᑯᑕᕐᓄᑦ ᐊᒻᒪ ᐃᖏᕐᕋᔾᔪᑎᓄᑦ ᓇᕿᑦᑕᐅᑏᑦ 
ᐊᑐᖅᑕᐅᔭᕆᐊᓖᑦ ᐊᑐᖅᑕᐅᔪᒃᓴᐅᑕᐅᔪᑦ ᑐᐊᕕᕐᓇᖅᑐᒃᑯᑦ ᐅᖅᑯᐃᕝᕕᐅᓗᑎᒃ ᓄᓇᓯᐅᑎᑯᑖᒥ 
ᐃᖅᑲᓇᐃᔭᖅᑎᓄᑦ.  

(24) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᕿᓂᕐᓗᑎᒃ ᐊᑐᓕᕐᓗᑎᒡᓗ ᓯᓚᑖᒍᑦ ᖃᐅᔨᒪᔨᑕᕐᓂᒃ 
ᐃᑲᔪᕐᓂᐊᖅᑐᓂᒃ ᐱᕙᓪᓕᐊᑎᑕᐅᓂᖏᓐᓄᑦ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᓂᒃ ᐊᒻᒪ 
ᐃᓕᓐᓂᐊᖅᑎᑦᑎᓪᓚᑦᑖᕐᓗᑎᒃ ᑖᒃᑯᓄᖓᓪᓚᑦᑖᖅ ᐱᕐᕈᓗᐊᕿᓂᕐᒧᑦ ᑐᐊᕕᕐᓇᖅᑐᓕᕆᔾᔪᑎᓄᓪᓗ 
ᑐᐊᕕᕐᓇᖅᑐᓕᕆᔨᒃᑯᓐᓂᒃ, ᐃᓂᖃᖃᑦᑕᕐᓂᐊᖅᑐᑦ ᐅᔭᕋᖕᓂᐊᕐᕕᖕᒥ ᑕᐃᒪᙵᓕᒫᖅ. ᑕᒪᓐᓇ 
ᐃᓕᓐᓂᐊᕐᓂᖅ ᐱᖃᓯᐅᔾᔨᓇᔭᖅᑐᖅ ᑲᒪᒋᔭᖃᕐᓂᕐᒥᒃ ᓄᓇᓯᐅᑎᑯᑖᑉ ᐊᖅᑯᑖᓂ 
ᓇᓕᐊᖕᓄᓪᓚᑦᑖᖅ ᑐᐊᕕᕐᓇᖅᑐᓄᑦ.  

(25) ᐹᕙᓐᓛᓐᑯᑦ ᐱᓕᒻᒪᒃᓴᑎᑦᑎᖃᑦᑕᓪᓚᕆᒍᒪᔪᑦ ᐱᓕᕆᐊᖑᒐᔪᒡᓗᑎᒡᓗ ᐃᓕᓐᓂᐊᕐᓂᕐᒧᑦ 
ᐊᔪᕈᓐᓃᖅᓴᓃᑦ ᖃᓄᖅᑑᕈᑕᐅᑦᑎᐊᖅᓯᒪᓗᑎᒃ ᐃᑲᔫᑎᒃᓴᐃᑦ ᐱᖁᑏᓪᓗ ᐅᔭᕋᖕᓂᐊᕐᕕᖕᒥ 
ᐊᑐᐃᓐᓇᐅᖁᓪᓗᒋᑦ ᑯᕕᔪᖃᑳᓪᓚᓂᖅᐸᑦ.  

(27) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᑦᑖᖅᑐᑦ ᑲᑎᒪᖃᑎᖃᒐᔪᒡᓗᑎᒃ ᑐᐊᕕᕐᓇᖅᑐᓕᕆᔨᒃᑯᓐᓂᒃ 
ᐱᓕᕆᖃᑎᒌᑦᑎᐊᖁ ᐱᕙᒌᔭᖅᓯᒪᑦᑎᐊᕐᓗᑎᒡᓗ ᐱᓕᕆᖃᑎᒌᑦ ᕿᒥᕐᕈᖃᑦᑕᕐᓗᑎᒃ 
ᑐᐊᕕᕐᓇᖅᑐᓕᕆᓂᕐᒧᑦ ᐅᐸᓗᖓᐃᖅᓯᒪᒐᓗᐊᕐᒪᖓᑕ.  

(28) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᑕᒪᒃᑯᐊ ᓈᒻᒪᒃᑐᑦ ᐃᑲᔫᑎᒃᓴᐃᑦ ᓴᓂᕐᕙᒃᑕᐅᓯᒪᔪᑦ 

ᑕᒪᑐᒧᖓ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᐊᑐᓕᖅᑎᑕᐅᓂᖏᑦ ᑐᐊᕕᕐᓇᖅᑐᓕᕆᓂᕐᒧᑦ 
ᑯᕕᔪᓕᕆᓂᕐᒥᒡᓗ ᐊᔪᙱᓐᓂᕐᓄᑦ.  

(29) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᑕᒪᒃᑯᐊ ᐃᓘᓐᓇᑎᒃ ᑯᕕᔪᑦ ᐅᖃᐅᓯᐅᔪᑦ ᒪᓕᒡᓗᒋᑦ 
ᐊᒃᑐᐊᓂᓖᑦ ᑯᕕᔪᖃᕐᓂᕈᓂ ᐅᐸᓗᖓᐃᔭᐅᑎᓄᑦ ᐸᕐᓇᐃᓂᕐᒧᑦ ᐊᒻᒪ 
ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒐᐃᑦ ᖃᐅᔨᒪᔾᔪᑎᓄᓪᓗ.  

(32) 13.1 ᑕᐃᑲᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᒻᒥ 
ᑎᑭᑕᐅᓇᓱᐊᖅᑐᑦ 

ᑎᑭᑕᐅᓇᓱᐊᖅᑐᑦ ᑎᑎᕋᖅᓯᒪᔪᖅ 13 ᐃᓗᐊᓂ ᖃᓄᑐᐃᓐᓇᖅ ᓈᒻᒪᙱᓐᓂᖅᑕᖃᖅᐸᑦ 
ᐱᔪᓐᓇᐅᑎᖏᓐᓄᑦ ᐃᓄᐃᑦ ᐃᓱᒪᖅᓱᕐᓗᑎᒃ ᐊᒻᒪ ᑭᒡᓕᖃᙱᑦᑐᒥᒃ ᐃᖏᕐᕋᖃᑦᑕᕈᓐᓇᕐᓂᕐᒧᑦ 
ᐅᐸᒍᑎᔪᓐᓇᕐᓂᕐᒧᓪᓗ ᓂᑭᒃᓴᖅᓯᐅᕐᓗᑎᒃ  ᓄᓇᓕᒫᓂ, ᐃᒪᕐᒥᑦ, ᑕᕆᐅᕐᒥᓗ ᐃᓗᐊᓂ ᓄᓇᕘᒥ 
ᓄᓇᑖᕐᕕᐅᓯᒪᔪᒥ (NSA) ᑲᒻᐸᓂᐅᑉ ᓄᓇᒥᒃ ᐊᑐᕐᓂᕐᒧᑦ ᐱᓕᕆᓂᖏᓐᓂᒃ ᐊᒻᒪ ᐱᔪᓐᓇᐅᑏᑦ 
ᐃᖏᕐᕋᔪᓐᓇᕐᓂᕐᒧᑦ ᑕᕆᐅᒥ ᐱᓗᐊᕈᓐᓃᖅᑎᑕᐅᑐᐃᓐᓇᕆᐊᓖᑦ, ᐱᔾᔪᑎᒋᓪᓗᒋᑦ ᑲᒻᐸᓂᐅᔫᑉ 
ᐱᓂᐊᒐᒃᓴᖏᑦ ᐅᖓᑕᐅᔾᔨᓯᒪᙱᒃᑯᑎᒃ ᒪᓕᒃᑐᓄᑦ ᐱᔪᓐᓇᐅᑎᖏᓐᓄᑦ ᐃᓄᐃᑦ ᒪᓕᒃᖢᒍ 
ᒪᓕᒃᑕᐅᔭᕆᐊᓖᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ (NLCA). ᕿᑭᖅᑕᓃᒃᑯᑦ 
ᐃᓕᓴᖅᓯᔪᑦ ᑲᒻᐸᓂᐅᔫᑉ ᐱᔪᓐᓇᐅᑎᖏᑦ ᐊᐅᓚᖃᖅᑎᑦᑎᔪᓐᓇᕐᓂᕐᒧᑦ ᐊᒻᒪ ᐊᐅᓚᑕᐅᓗᑎᒃ 
ᐱᓕᕆᓂᖏᑦ ᐃᓗᐊᓂ ᐱᓕᕆᐊᒥ ᐱᕙᓪᓕᐊᕝᕕᐅᔪᒥ ᐱᖃᓯᐅᑎᓪᓗᒋᑦ ᓄᓇᓯᐅᑎᑯᑖᑉ 
ᐊᖅᑯᑎᑯᑖᖓ ᐊᒻᒪ ᐅᒥᐊᕐᔪᐊᑦ ᐊᖅᑯᑖᓂ, ᐱᔾᔪᑕᐅᔪᑦ ᒪᓕᒃᑕᐅᔭᕆᐊᓖᑦ ᑕᕝᕙᓂ ᐊᖏᕈᒻᒥ 
ᕿᑭᖅᑕᓃᒃᑯᓪᓗ ᐃᓕᓴᖅᓯᓪᓗᑎᒃ ᑭᒡᓕᐅᔪᓂᒃ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐅᐸᒍᑎᔪᓐᓇᕐᓂᕐᒧᑦ 
ᐊᑐᖅᖢᒍ ᐊᕕᒃᑐᖅᓯᒪᔪᖅ 5.7.18 ᐊᒻᒪ 5.7.25 ᑕᐃᑲᓂ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᒥ (NLCA) ᐊᓯᔾᔨᖅᑕᐅᓯᒪᓇᓱᐊᙱᑦᑐᑦ ᑖᔅᓱᒪ ᐊᖏᕈᑎᐅᑉ.  

(33) 13.3.1 ᑕᐃᑲᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᒻᒥ 
ᐸᓚᐅᒪᑎᑦᑎᓇᓲᑏᑦ 

ᖄᒃᑲᓐᓂᐊᒍᑦ ᐱᔪᓐᓇᐅᑎᒋᔭᐅᔪᑦ ᐱᓂᐊᒐᒃᓴᖏᓪᓗ ᐱᓕᕆᖃᑎᒌᑦ ᒪᓕᒃᖢᒋᑦ ᑎᑎᕋᖅᓯᒪᔪᖅ 17 
ᐊᒻᒪ ᑭᒡᓕᖃᙱᖢᑎᒃ ᐱᔪᓇᐅᑎᖏᑦ ᕿᑭᖅᑕᓃᒃᑯᑦ ᐃᓄᑐᐃᓐᓇᕐᓄᓪᓗ ᒪᓕᒃᖢᒍ ᑎᑎᕋᖅᓯᒪᔪᖅ 
6 ᑕᐃᑲᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ (NLCA), ᑲᒻᐸᓂᐅᔪᖅ ᐊᖏᖅᓯᒪᔪᖅ 
ᑭᖑᕝᕕᖅᑕᐅᓗᑎᒃ ᐱᓕᕆᐊᒥ ᐊᒃᑐᐃᓂᐅᑐᐃᓐᓇᕆᐊᓖᑦ ᐃᓄᐃᑦ ᐃᖏᕐᕋᖃᑦᑕᕐᓂᖏᓐᓄᑦ 
ᐅᐸᒍᑎᔪᓐᓇᕐᓂᕐᒧᓪᓗ ᐱᔪᓐᓇᐅᑎᖏᑦ ᐊᑐᓕᖅᑎᑦᑎᓂᒃᑯᑦ ᐅᑯᓂᖓ ᐸᓚᐅᒪᑎᑦᑎᓇᓲᑎᓂᒃ: (ᐃ) 
ᐅᖅᓱᐊᓗᖃᖅᑎᑦᑎᓗᑎᒃ ᐱᓕᕆᕝᕕᖕᒥ ᐃᒡᓗᕐᔪᐊᓂ ᐅᐃᕙᕐᓂᕐᒧᑦ ᐱᓕᕆᐊᒥ ᐱᖁᑎᕐᔪᐊᓂ ᐊᒻᒪ 
ᐊᒃᑐᐊᓂᓕᖕᓄᑦ ᐅᒥᐊᕐᔪᐊᖃᖃᑦᑕᕐᓂᕐᒧᑦ ᐊᖅᑯᑎᖓᓂ ᐃᒃᐱᑭᑦᑐᕐᔪᐊᑦ ᑐᕙᖓᓂ; (ᐱ) 
ᓂᕿᖃᖅᑎᑦᑎᓗᑎᒃ ᐅᖅᑯᐃᕝᕕᖃᖅᑎᑦᑎᓗᑎᒡᓗ ᐱᓕᕆᐊᒥ ᐃᒡᓗᕐᔪᐊᓂᓗ; (ᑎ) ᐃᑲᔪᕐᓗᒋᑦ 
ᐃᓄᐃᑦ ᓇᓗᓇᐃᔭᐃᑎᓪᓗᒋᑦ, ᑐᓴᐅᒪᖃᑎᒌᖕᓂᒃᑯᑦ ᐊᒻᒪ ᐊᑐᕐᓗᑎᒃ ᐊᑦᑕᕐᓇᙱᑦᑐᓂᒃ ᐊᖅᑯᑎᓂ 
ᑕᐅᕙᓂ ᖃᓂᒋᔭᖓᓂᓘᓐᓃᑦ ᐱᓕᕆᐊᑉ ᐱᖁᑎᕐᔪᐊᖏᓐᓂ ᑕᕆᐅᒥᓗ ᐅᒥᐊᕐᔪᐊᑦ ᐊᖅᑯᑎᖏᓐᓂ 
(ᑭ) ᖃᓄᑐᐃᓐᓇᖅ ᑐᒃᓯᕋᖅᑕᐅᔪ ᐊᓯᖏᑦ ᐃᓄᐃᑦ ᐊᖅᑯᑎᖏᓐᓄ ᐸᓚᐅᒪᑎᑦᑎᓇᓲᑏᑦ, 
ᐱᖃᓯᐅᑎᓪᓗᒋᑦ ᑐᓴᖅᑕᐅᑎᑉᐸᒡᓗᒋᑦ ᐊᕐᕌᒍᑕᒫᑦ ᐱᓕᕆᐊᒥ ᕿᒥᕐᕈᓂᕐᒧᑦ ᑲᑎᒪᓂᕐᒥ 
ᑕᐃᔭᐅᓯᒪᔪᖅ ᑕᐃᑲᓂ ᐊᕕᒃᑐᖅᓯᒪᔪᖅ 14.3-ᒥ ᐊᒻᒪ ᐊᖏᖃᑎᒌᒍᑕᐅᓯᒪᓪᓗᓂ ᐱᓕᕆᖃᑎᒌᓂᑦ.  

(36) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᐱᕙᓪᓕᐊᑎᑦᑎᓗᑎᒃ ᐊᑐᓕᖅᑎᑦᑎᓗᑎᒡᓗ ᓄᓇᐅᑉ 
ᐊᕙᑎᖓᓂ ᐸᓚᐅᒪᑎᑦᑎᓇᓲᑎᓂᒃ ᐊᐅᓚᑦᑎᓂᕐᒧᓪᓗ ᐸᕐᓇᐅᑎᓂᒃ ᖃᐅᔨᒪᓇᓱᐃᓐᓇᕐᓗᑎᒡᓗ 
ᐱᕙᓪᓕᐊᓂᐅᔪᓂᒃ ᐸᕐᓇᐅᑎᓂᒃ ᐃᑲᔪᖅᑕᐅᖁᓪᓗᒋᑦ ᖃᐅᔨᒪᔾᔪᑕᐅᓗᑎᒃ ᐋᖅᑭᒡᕕᖃᐃᓐᓇᖅᑐᒥᒃ 
ᐊᐅᓚᑦᑎᓂᕐᒧᑦ ᖃᓄᖅᑑᕈᑎᓄᑦ ᐋᖅᑭᒃᓯᒪᔪᑦ ᐊᑐᓕᖅᑎᑦᑎᓂᕐᒧᑦ ᓄᓘᔮᖕᓂ ᐱᓕᕆᐊᒥ.  

(37)  ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᖃᐅᔨᓴᕐᓗᑎᒃ ᖃᓄᑐᐃᓐᓇᖅ ᑐᖁᔪᖃᕐᓂᖅᐸᑦ ᑐᒃᑐᓂᒃ 
ᓴᖅᑭᓚᕿᔪᒥᑦ ᐱᓕᕆᐊᒥ ᐱᓕᕆᓂᐅᔪᓂᑦ, ᐊᒻᒪ ᑮᓇᐅᔭᖃᖅᑎᑦᑎᓗᑎᒃ ᐅᔾᔨᖅᓱᕐᓂᕐᒧᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ  ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᓪᓗ ᐱᓕᕆᐊᓄᑦ 
ᐸᓚᐅᒪᑎᑕᐅᓇᓱᐊᕐᓗᑎᒃ ᑐᒃᑐᐃᑦ ᖃᓄᐃᓕᖓᓕᖅᐸᖕᓂᖏᓂᒥᒃ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᓂᐅᔪᓂ.  

(38) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᐱᓕᕆᐊᖃᕐᓗᑎᒃ ᐱᑕᖃᕆᐊᓕᖕᓂᒃ 
ᐊᒃᑐᓂᓕᖕᓂᓪᓘᓐᓃᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᑕᒪᐃᓐᓄᑦ ᓄᓇᒥ ᓂᕐᔪᑎᓂᒃ ᐊᒻᒪ 
ᐱᕈᖅᑐᓂᒃ ᐅᔭᕋᖕᓂᐊᕐᓂᓗᒃᑖᖏᓐᓂ ᓄᓘᔮᖕᓂ ᐱᓕᕆᐊᒥ ᓇᓗᓇᐃᖅᑕᐅᖁᓪᓗᒋᑦ 
ᓇᓚᐅᑦᑖᖅᑕᐅᓯᒪᔪᑦ ᐊᒻᒪᓗᑦᑕᐅᖅ ᓇᓗᓇᐃᕐᓗᒋᑦ ᒪᓕᖕᓂᕐᒧᑦ ᐊᑐᖅᑐᓄᑦ ᒪᓕᒐᓕᕆᓂᕐᒧᑦ. 
ᑐᓴᐅᒪᔾᔪᑏᑦ ᐊᑐᖅᑕᐅᓇᔭᖅᑐᑦ ᐃᑲᔪᖅᑕᐅᖁᓪᓗᒋᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ 
ᖃᓄᖅᑑᕈᑎᓄᑦ ᐊᒻᒪ ᐱᑕᖃᕆᐊᓖᑦ ᐸᓚᐅᒪᑎᑦᑎᓇᓲᑏᑦ.  

(39) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᐊᑐᓕᖅᑎᑦᑎᓗᑎᒃ ᓈᒻᒪᒃᑐᓂᒃ ᐱᓕᕆᔾᔪᓯᕐᓂᒃ 
ᐃᓘᓐᓇᑎᒃ ᑐᒃᑐᕕᓃᑦ ᓂᕿᖏᓐᓄᑦ ᐊᒃᑐᐊᓂᓖᑦ ᐱᓕᕆᐊᒥ ᐱᓕᕆᓂᕐᓄᑦ ᐃᒋᑕᐅᕙᒡᓗᑎᒃ 
ᒪᓕᒡᓗᒋᑦ ᐊᑐᖅᑐᑦ ᒪᓕᒐᐃᑦ ᖃᐅᔨᒪᔾᔪᑕᐅᔪᓪᓗ.  

(40) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᐊᑐᓕᖅᑎᑦᑎᓗᑎᒃ ᐃᖏᕐᕋᖃᑦᑕᖅᑐᓄᑦ ᐊᐅᓚᑦᑎᔾᔪᑎᓂᒃ 
ᑕᐅᕘᓇ ᓄᓇᓯᐅᑎᑯᑖᑉ ᐊᖅᑯᑎᑯᑖᖓᒍᑦ ᓇᓗᓇᐅᐃᖅᑕᐅᒍᑎᒃ ᑐᒃᑐᐃᑦ 
ᑐᖁᑕᐅᖓᔪᖃᑦᑕᕐᓂᖏᑦ ᐊᒃᑐᖅᑕᐅᓯᒪᓗᑎᒃ ᓄᓇᓯᐅᑎᑯᑖᑉ ᐊᖅᑯᑎᑯᑖᖓᓄᑦ. 

(41) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᖃᐅᔨᓴᖅᐸᓪᓕᐊᖏᓐᓇᕐᓗᑎᒃ ᐊᒃᑐᐃᓂᕐᓂᒃ ᓄᓘᔮᖕᓂ 
ᐱᓕᕆᐊᒥ ᐊᒪᕈᕐᓄᑦ ᐊᒪᕈᐃᓪᓗ ᑎᓯᖃᕐᕕᖏᓐᓂ.   
 

(42) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᖃᐅᔨᓴᖅᐸᓪᓕᐊᖏᓐᓇᕐᓗᑎᒃ ᐊᒃᑐᐊᓂᓕᖕᓂᓄᑦ 
ᐊᕕᒃᑐᖅᓯᒪᔪᓄᑦ ᐱᓕᕆᕝᕕᐅᔪᒥ ᑕᒪᒃᑯᓄᖓ ᐃᕙᕝᕕᐅᕙᑦᑐᓕᒃ, ᑎᑭᑉᐸᒃᑐᓄᑦ 
ᐊᐅᓪᓚᖅᐸᒃᑐᓪᓗ ᓂᕐᔪᑎᓄᑦ ᐊᖅᑯᑕᐅᕙᒃᑐᓂᒃ, ᓇᓗᓇᐃᕐᓗᒋᑦ ᑕᒪᐃᓐᓂᒃ ᐃᓃᑦ 
ᐃᓕᖅᑯᓰᓪᓗ, ᑕᒪᒃᑯᓄᖓ ᑭᒡᒐᕕᐊᕐᔪᖕᓄᑦ, ᒥᑎᕐᓄᑦ, ᓴᐅᕐᕋᕐᓄᑦ, ᑕᕆᐅᒦᓲᓄᑦ ᑎᖕᒥᐊᓄᑦ, 
ᖁᐸᓄᐊᓄᑦ ᓯᒡᔭᒦᓲᓄᓪᓗ ᑎᖕᒥᐊᓄᑦ.  

(43) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᐱᓕᕆᐊᖃᕐᓗᑎᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒥᒃ 
ᐊᓂᒍᖅᑐᓂ ᖃᔅᓯᒐᓚᖕᓄᑦ ᐊᕐᕌᒍᓄᑦ ᕿᓂᖁᓪᓗᒋᑦ ᐊᓯᖏᓐᓂᒃ ᖃᓄᐃᑦᑑᔪᓂᒃ ᑎᖕᒥᐊᓂᒃ 
ᐃᓱᒪᒋᖃᓯᐅᔾᔭᐅᓯᒪᙱᒃᑯᑎᒃ ᐊᓯᖏᓐᓂ ᖃᐅᔨᓴᕐᓂᕐᓂ ᓄᓘᔮᖕᓂ ᐱᓕᕆᐊᒥ.  

(44) ᐹᕙᓐᓛᓐᑯᑦ ᐱᓕᕆᐊᖃᕐᓂᐊᖅᑐᑦ ᖃᖓᑕᓲᒃᑯᑦ ᑐᒃᑐᓂᒃ ᖃᐅᔨᓴᕐᓂᕐᒥᒃ ᐅᑭᐊᒃᓵᖓᓂ 2022-ᒥ 
2023-ᒥᓘᓐᓃᑦ.  

(45) ᐹᕙᓐᓛᓐᑯᑦ ᐱᓕᕆᖃᑎᖃᕐᓂᐊᖅᑐᑦ ᕼᐋᒪᓚᒃᑯᓐᓂᒃ ᐊᖑᓇᓱᒃᑐᓕᕆᔨᒃᑯᓐᓂᓗ ᐃᒡᓗᓕᖕᒥ 
ᓴᓂᕋᔭᖕᒥᓗ ᐱᓕᕆᐊᖃᖁᓪᓗᒋᑦ ᐱᒋᐊᕈᑕᐅᔪᓂᒃ ᖃᐅᔨᓴᒃᑲᓐᓂᕐᓂᐅᔪᓂᒃ ᒪᑯᓄᖓ… ᓄᓇᒥ, 
ᐊᒻᒪ ᑎᖕᒥᐊᓄᑦ ᐊᒃᑐᐊᔪᓄᑦ ᐃᒃᐱᑭᑦᑐᕐᔪᐊᓂ. ᑕᒪᓐᓇ ᐱᒋᐊᕋᔭᖅᑐᖅ ᕿᓚᒻᒥᐅᓚᒃᑯᑦ 2023-ᒥ.  

 
(46) ᕿᑭᖅᑕᓃᒃᑯᑦ ᐹᕙᓐᓛᓐᑯᓪᓗ ᑲᑐᔾᔨᓗᑎᒃ ᐱᕙᓪᓕᐊᑎᑦᑎᓗᑎᒃ ᐊᖏᖅᓯᓗᑎᒡᓗ, ᐊᐃᕐᕆᓕ 

2024-ᒥ, ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐃᓗᖏᓐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᓄᑦ ᐊᒻᒪ ᐃᓄᐃᑦ ᑎᑭᑕᐅᓇᓱᐊᖅᑐᑦ, ᓇᓗᓇᐃᕈᑏᑦ, ᖃᓄᐃᓪᓕᔪᖃᖅᑳᖅᑎᓐᓇᒍ 
ᑭᒡᓕᐅᔪᑦ, ᐊᒻᒪᓗ ᑲᒪᔾᔪᑎᓄᑦ ᑭᒡᓕᐅᔪᑦ ᖃᓄᐃᓪᓕᔪᖃᖅᑳᖅᑎᓐᓇᒍ ᑲᒪᔾᔪᑏᓪᓗ 
ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓄᑦ ᐊᒃᑐᐊᓂᓖᑦ ᑑᒑᓕᖕᓄᑦ ᕿᓚᓗᒐᕐᓄᑦ, 
ᓇᑦᑎᕐᓄᑦ, ᑕᕆᐅᕐᒥᐅᑕᓄᑦ ᐃᖃᓗᖕᓄᑦ, ᐳᔪᕋᕐᒧᑦ ᐱᖅᑯᓯᕐᒧᓪᓗ, ᐅᔭᕋᖕᓂᐊᒐᒃᓴᑦ ᐊᒻᒪ ᓄᓇᒥᒃ 
ᐊᑐᕐᓂᕐᒧᑦ.  

 
(47) ᐹᕙᓐᓛᓐᑯᑦ ᐊᑐᐃᓐᓇᕈᐃᓂᐊᖅᑐᑦ, ᑎᓯᐱᕆ 31, 2022-ᖑᖅᑳᖅᑎᓐᓇᒍ, ᖃᖓᒃᑰᓇᔭᕐᓂᖏᓐᓄᑦ 

ᐸᕐᓇᐅᑏᓪᓗ ᐱᕙᓪᓕᐊᑎᑦᑎᓂᕐᒧᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐊᒻᒪ ᐋᖅᑭᒡᕕᖃᐃᓐᓇᖅᑐᒥᒃ 
ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ.  
 

(49) ᐹᕙᓐᓛᓐᑯᑦ ᐃᑲᔪᖅᑐᐃᓂᐊᖅᑐᑦ ᑮᓇᐅᔭᖃᖅᑎᑦᑎᓗᑎᒡᓗ ᖃᐅᔨᓴᖅᑕᐅᓂᖏᓐᓄᑦ ᕿᑭᖅᑖᓘᑉ 
ᐅᐊᖕᓇᖓᓂ  ᑐᒃᑐᓕᕆᔪᓂᒃ ᐃᓄᐃᑦ ᖃᐅᔨᒪᔭᖏᑦᑎᒍᑦ, ᑲᒪᒋᔭᐅᓗᑎᒃ ᕿᑭᖅᑕᓃᒃᑯᓐᓂᒃ 
ᑲᑐᔾᔨᖃᑎᖃᕐᓗᑎᑦ ᐊᖑᓇᓱᒃᑐᓕᕆᔨᒃᑯᓐᓂᒃ. ᑕᒪᓐᓇ  ᐱᓕᕆᓂᖅ ᐊᑐᖅᑕᐅᓂᐊᖅᑐᖅ 
ᓇᓗᓇᐃᔭᐃᓗᑎᒃ ᐃᓂᓂᒃ ᑕᐅᕙᓂᕈᔪᒃ ᐱᓕᕆᕝᕕᐅᔪᒥ ᐃᒃᐱᖕᓂᖅᓴᕋᐃᔾᔪᑕᐅᔪᑦ ᑐᒃᑐᓂᑦ ᐊᒻᒪ 
ᑲᑎᑕᐅᓗᑎᒃ ᖃᐅᔨᓴᕈᑏᑦ ᐃᑲᔪᖅᑕᐅᖁᓪᓗᒋᑦ ᓇᓚᐅᑦᑖᓕᖅᑭᒃᑕᐅᓗᑎᒃ ᑭᒡᓕᐅᔪᖅ ᐊᒃᑐᖅᑕᐅᔪᓄᑦ 
ᖃᓂᒋᔭᖓᓂ ᐱᓕᕆᕝᕕᐅᔪᒥ. ᐱᔭᕇᖅᑕᐅᒍᑎᒃ, ᐹᕙᓐᓛᓐᑯᑦ ᕿᑭᖅᑕᓃᒃᑯᓪᓗ ᓇᓚᐅᑦᑖᓕᖅᑭᒐᔭᖅᑐᑦ 
ᑭᒡᓕᐅᔪᖅ ᐊᒃᑐᖅᑕᐅᔪᓄᑦ ᑐᒃᑐᓄᑦ ᐅᖃᐅᓯᒃᓴᖃᕐᕕᐅᓗᑎᒃ ᓄᓇᐅᑉ ᐊᕙᑎᖓᓄᑦ ᐱᓕᕆᖃᑎᒌᓂᑦ, ᐊᒻᒪ 
ᓇᓗᓇᐃᖅᑕᐅᓗᑎᒃ ᓈᒻᒪᒃᑐᒃᑯᑦ ᐸᓚᐅᒪᑎᑦᑎᓇᓲᑏᑦ ᐊᑐᖅᑕᐅᓗᑎ ᓴᓂᕐᕙᒃᑕᐅᓯᒪᔪᓄᑦ ᐱᓕᕆᐊᒥ 
ᓴᐳᔾᔨᓯᒪᕝᕕᐅᔪᒥ, ᐱᖃᓯᐅᑎᓪᓗᒋᑦ ᐱᑕᖃᕆᐊᓖᑦ ᓄᖅᑲᖅᑎᑕᐅᓚᐅᑲᖃᑦᑕᕐᓗᑎᒃ ᖄᒐᐃᓃᑦ, ᖁᓕᒥᒎᑦ 
ᖁᓚᐅᓐᓂᖏᑦ, ᐊᖅᑯᒻᒥ ᐅᑎᖅᑕᖅᑐᑦ, ᐊᒻᒪ ᐱᓕᕆᔾᔪᑏᑦ  ᐱᓗᐊᖁᓇᒍ ᐳᔪᕋᖅ (ᐳᔪᕐᓗ) ᓯᐊᒻᒪᒃᐸᒃᑐᖅ.  
ᐹᕙᓐᓛᓐᑯᑦ ᐊᖏᖃᓯᖃᖅᑐᑦ ᐊᑐᓕᖅᑎᑦᑎᓗᑎᒃ ᐋᖅᑭᒋᐊᖅᓯᒪᔪᓂᒃ ᑐᒃᑐᓂᒃ ᓴᐳᔾᔨᓯᒪᔾᔪᑏᑦ 
ᐊᖏᖃᑎᒌᒍᑕᐅᓯᒪᔪᑦ ᓇᓃᓐᓂᖏᑦ ᐱᓕᕆᐊᒥ ᓴᐳᔾᔨᓯᒪᕝᕖᑦ ᐊᒻᒪ ᐸᓚᐅᒪᑎᑦᑎᓇᓲᑏᑦ 
ᐊᑐᖅᑕᐅᓂᐊᖅᑐᑦ ᑖᒃᑯᓇᓂ ᐃᓂᐅᔪᓂ. ᐹᕙᓐᓛᓐᑯᑦ ᐊᖏᖃᑎᖃᖅᑐᑦ ᖄᒃᑲᓐᓂᐊᒍᑦ ᒫᓐᓇᓚᐅᑲᒃ 
ᐱᓕᕆᔾᔪᓯᕐᓂᒃ ᐱᕙᓪᓕᐊᑎᑦᑎᓂᕐᒥᒃ ᐊᒻᒪ ᐊᑐᓕᖅᑕᐅᓗᑎᒃ ᑭᓯᐊᓂ ᑭᖑᕝᕕᖅᑕᐅᒍᑎᒃ 
ᐋᖅᑭᒋᐊᖅᓯᒪᔪᓄᑦ ᐱᓕᕆᔾᔪᓯᕐᓄᑦ ᑐᑭᓯᑎᑕᐅᓯᒪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ  ᑕᐃᔭᐅᓯᒪᔪᓄᑦ 
ᖁᓛᓂ. ᐹᕙᓐᓛᓐᑯᑦ ᐃᑲᔫᑎᒃᓴᖃᖅᑎᑦᑎᓂᐊᖅᑐᑦ ᕿᑭᖅᑕᓃᒃᑯᓐᓂᒃ ᐱᓕᕆᐊᓄᑦ ᐊᒃᑐᐊᓂᓕᖕᓄᑦ 
ᑕᒪᑐᒧᖓ ᐱᓕᕆᔪᒪᓂᕆᔭᐅᓪᓚᑦᑖᖅᑐᒧᑦ ᐊᑐᕐᓗᒋᑦ ᑮᓇᐅᔭᖃᖅᑎᑕᐅᔾᔪᑏᑦ ᑖᒃᑯᓄᖓ ᐃᓄᐃᑦ 
ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑏᑦ (ᑕᑯᓗᒍ ᕿᑭᖅᑕᓂ-08).   

(48) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᐱᓕᕇᓐᓇᕐᓗᑎᒃ ᐱᔭᕇᖅᑕᐅᖁᓪᓗᒍ ᑐᒃᑐᓂᒃ 
ᖃᐅᔨᓴᕐᓂᕐᒧᑦ ᐊᖏᕈᑦ ᐊᒻᒪ ᖃᐅᔨᓴᕈᑎᓂᒃ ᐱᖃᖃᑎᒌᖕᓂᕐᒧᑦ ᐊᖏᕈᑦ ᐃᑲᔪᖅᑕᐅᖁᓪᓗᒋᑦ 
ᓄᓇᓂ ᐊᕕᒃᑐᖅᓯᒪᔪᓂ ᑐᒃᑐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᒋᐊᖅᑕᐅᔪᒪᔪᑦ ᒫᓐᓇ 
ᐱᓕᕆᐊᒥ.  

(49)  ᐃᓄᐃᑦ ᑲᒪᒋᔭᖃᕋᓗᐊᖅᑎᓪᓗᒋᑦ ᕿᑭᖅᑖᓘᑉ ᐅᐊᖕᓇᖓᓂ ᑐᒃᑐᓂᒃ ᖃᐅᔨᓴᕐᓂᕐᒥᒃ 
ᐱᔭᕇᖅᑕᐅᕙᓪᓕᐊᔪᓂᒃ, ᐹᕙᓐᓛᓐᑯᑦ ᐱᕙᓪᓕᐊᑎᑦᑎᓂᐊᖅᑐᑦ ᒫᓐᓇᓚᐅᑲᒃ ᑐᒃᑐᓂᒃ 
ᓴᐳᔾᔨᓯᒪᔾᔪᑎᓂᒃ ᐃᓗᐊᓂ 6 ᑕᖅᑮᑦ ᑐᓂᔭᐅᓚᐅᖅᑎᓪᓗᒋᑦ ᐋᖅᑭᒋᐊᖅᓯᒪᔪᓂᒃ 
ᐅᔭᕋᖕᓂᐊᕈᓐᓇᐅᑎᒥ. ᒫᓐᓇᓚᐅᑲᒃ ᐱᓕᕆᔾᔪᓯᖅ ᐱᖃᓯᐅᔾᔨᔪᖅ ᑲᑎᕆᓃᑦ ᐅᓄᕐᓂᖏᓐᓂᒃ ᐊᒻᒪ 
ᐅᖓᓯᖕᓂᖓᓄᑦ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓂᒃ ᐱᒋᐊᖅᑎᑦᑎᓇᔭᖅᑐᑦ 
ᓇᓕᐊᖕᓂᓪᓚᑦᑖᖅ ᐃᓕᖅᑯᓯᐅᓕᖅᑐᒥᒃ, ᐱᖃᓯᐅᑎᓪᓗᒋᑦ ᐱᓕᕆᓂᕐᓂᒃ 
ᓄᖅᑲᖅᑎᑦᑎᓚᐅᑲᖕᓂᕐᒥᒃ, ᐊᑐᓂ ᐱᓕᕆᓃᑦ ᒪᓕᒃᖢᒋᑦ.  ᑕᒪᒃᑯᐊ ᒫᓐᓇᓚᐅᑲᒃ ᐱᓕᕆᔾᔪᓰᑦ 
ᐊᑐᖅᑕᐅᓂᐊᖅᑐᑦ ᐊᑐᖅᑎᓪᓗᒍ ᒪᐃ 15-ᒥᑦ ᔪᓚᐃ 15-ᒧᑦ. ᑕᒪᒃᑯᐊ ᒫᓐᓇᓚᐅᑲᒃ 
ᐊᑐᖅᑕᐅᓛᖅᑐᑦ ᒪᐃ 15-ᒥᑦ ᔪᓚᐃ 15-ᒧᑦ. ᐹᕙᓐᓛᓐᑯᑦ ᑐᓴᕋᓱᐊᕐᓂᐊᖅᑐᑦ ᐅᖃᐅᔾᔨᒋᐊᕈᑎᓂᒃ 
ᓄᓇᐅᑉ ᐊᕙᑎᖓᓄᑦ ᐱᓕᕆᖃᑎᒌᓂᑦ ᐃᓚᒋᔭᐅᔪᓂᑦ ᐊᒻᒪ ᐊᑐᐃᓐᓇᐅᔪᓂᖅ ᐅᖃᓕᒫᒐᕐᓂᒃ 
ᐱᕙᓪᓕᐊᑎᑕᐅᑎᓪᓗᒋᑦ ᒫᓐᓇᓚᐅᑲᒃ ᐱᓕᕆᔾᔪᓰᑦ. [ᓇᓗᓇᐃᕐᓗᒍ ᑕᒪᓐᓇ 
ᐱᓕᕆᔪᒪᓂᖃᓪᓚᑦᑖᕐᓂᖅ ᐊᒃᑐᐊᓂᓕᒃ ᐱᑕᖃᖅᐸᒌᖅᑐᒧᑦ ᐅᐃᒍᖅ ᐱ-ᒧᑦ ᐱᓂᐊᕐᓂᕋᕈᑎ 64-
ᒧᑦ] 

(52)  ᐹᕙᓐᓛᓐᑯᑦ ᓇᓗᓇᐃᖅᓯᕙᓪᓕᐊᖏᓐᓇᕐᓂᐊᖅᑐᑦ ᐊᑐᖅᑕᐅᓗᑎᒃ ᐊᕐᕌᒍᑕᒫᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᒃᑯᑦ ᐊᒻᒪ ᐅᓂᒃᑳᓕᐅᕐᓗᑎᒃ ᐳᔪᕋᖅ (ᐳᔪᕐᓘᑉ) ᓯᐊᒻᒪᒃᐸᓪᓕᐊᔪᖅ 
ᐊᒃᑐᐃᓂᕐᓗᖕᓂᖃᕈᓂ ᑕᓰᑦ ᖃᓄᐃᑦᑑᓂᖏᓐᓂᒃ ᐊᒻᒪ ᓇᓗᓇᐃᖅᓯᓗᑎᒃ ᐋᖅᑭᒡᕕᖃᐃᓐᓇᖅᑐᒥᒃ 
ᐊᐅᓚᑦᑎᓂᕐᒧᑦ ᐃᓗᓕᖏᑦ ᑕᓯᕐᓂ ᐊᒻᒪ ᐃᒫᓂ ᐊᒃᑐᐃᓃᑦ ᐆᒪᓂᖃᖃᑎᒌᓂᒃ ᐊᐅᓚᑦᑎᓂᕐᒧᑦ 
ᐸᕐᓇᐅᑏᑦ (SWAEMP) ᐊᒻᒪ ᐊᓂᕐᓵᖅᐸᒃᑕᑦᑕ ᖃᓄᐃᑦᑑᓂᖓ ᐊᒻᒪᓗ ᓂᐱᖃᓗᐊᖅᑕᐃᓕᒪᓂᕐᒧᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᓄᑦ ᐸᕐᓇᐅᑏᑦ (AQNAMP) ᐊᑐᓕᖅᑎᑕᐅᓂᐊᖅᑐᖅ, 
ᑕᐃᒪᐃᑦᑕᕆᐊᖃᕈᑎᒃ, ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐊᒃᑐᐃᓂᕐᓂᒃ ᑕᓯᕐᓄᑦ ᐃᓱᕐᓃᓪᓗ 
ᖃᓄᐃᑦᑑᓂᖏᓐᓄᑦ.  

(53) ᐱᓇᔪᒃᑐᑦ, ᐱᓕᕆᖃᑎᒌᖕᓂᒃᑯᑦ ᓄᓇᐅᑉ ᐊᕙᑎᖓᓄᑦ ᐱᓕᕆᖃᑎᒌᓂᒃ ᓈᒻᒪᒐᔭᖅᑐᒃᓴᐅᔪᖅ, 

ᓴᖅᑭᔮᖅᑎᑦᑎᓪᓗᐊᖅᑐᑦ ᓈᒻᒪᓈᖅᑐᑎᒍᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒥᒃ ᐱᓕᕆᐊᒥ ᐱᓕᕆᓂᕐᓂ 

ᐊᐅᓚᓂᖃᖅᑎᓪᓗᒋᑦ ᓴᖅᑮᑐᐃᓐᓇᕆᐊᓖᑦ ᓂᐱᓂᒃ ᐊᒻᒪ ᐃᒃᐱᖕᓂᖅᓴᕋᐃᓐᓂᒃᑯᑦ  

ᐸᒡᕕᓴᒃᑕᐅᑐᐃᓐᓇᕆᐊᓖᑦ ᓂᕐᔪᑏᑦ ᐊᓯᖏᓪᓗ ᐊᑐᖅᑏᑦ ᐱᓕᕆᕝᕕᐅᑉ ᓄᓇᖁᑖᓂᒃ.  

(54) ᐱᓇᔪᒃᑐᑦ ᑐᓂᓯᔭᕆᐊᓖᑦ ᓄᑖᙳᕆᐊᖅᓯᒪᔪᓂᒃ ᓄᓇᐅᑉ ᐊᕙᑎᖓᓂ ᐸᓚᐅᒪᑎᑦᑎᓇᓲᑏᑦ 
ᐊᒻᒪᓗ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐸᕐᓇᐅᑎᓂᒃ (TEMMP) ᐱᖃᓯᐅᔾᔨᑐᐃᓐᓇᕆᐊᓖᑦ, 
ᑭᓯᐊᓂᓕ ᑭᒡᓕᖃᔾᔮᙱᑦᑐᑦ ᐅᑯᓂᖓ: 

a. ᓇᓗᓇᐃᔭᑦᑎᐊᖅᓯᒪᔪᑦ ᐱᓕᕆᔾᔪᓰᑦ ᐃᓱᒪᒋᔭᐅᔪᓪᓗ ᐱᓕᕆᐊᖃᕐᓂᕐᒧᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒥᒃ ᐱᒋᐊᖅᑕᐅᖅᑳᖅᑎᓐᓇᒍ ᐃᒡᓗᓕᐅᕐᓂᖅ; 

 

b. ᖃᐅᔨᓴᖅᐸᓪᓕᐊᖏᓐᓇᕐᓂᖅ ᑐᒃᑐᑕᖃᕐᒪᖔᑦ ᓄᓇᓯᐅᑎᑯᑖᑉ ᐊᖅᑯᑎᑯᑖᖓᓂ ᐊᒻᒪᓗ… 
ᐃᒡᓗᓕᐅᖅᑎᓪᓗᒋᑦ; 

 
c. ᓇᓗᓇᐃᔭᐅᑏᑦ ᐊᒻᒪ ᓱᓕᓂᕋᐃᔾᔪᑏᑦ ᑖᒃᑯᓂᖓ ᓈᓴᐅᓯᕆᓂᕐᒧᑦ ᐋᖅᑭᒃᓯᒪᓂᖏᑦ 

ᐊᓯᖏᓪᓘᓐᓃᑦ ᓇᓗᓇᐃᔭᐃᓂᕐᒧᑦ  ᐊᒃᑐᐃᓂᕐᓂᒃ ᐊᒻᒪ ᑐᒃᓯᕋᖅᑕᐅᔪᑦ ᕿᒥᕐᕈᓃᑦ 
ᐃᑲᔪᖅᑕᐅᖁᓪᓗᒋᑦ ᐃᓱᓕᔾᔪᑕᐅᔪᑦ  ᖃᐅᔨᓴᖅᐸᓪᓕᐊᖏᓐᓇᕐᓂᕐᒥ ᐊᒃᑐᐃᓂᕐᓂᒃ 
ᐅᔭᕋᖕᓂᐊᕐᕕᖕᒥ ᐊᒻᒪ ᐊᒃᑐᐊᓂᓕᖕᓂᑦ ᐱᖁᑎᕐᔪᐊᓂᑦ ᓂᕐᔪᑎᓄᑦ; 

d. ᓇᓗᓇᐃᔭᐅᑏᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐸᓚᐅᒪᑎᑦᑎᓇᓲᑎᓂᓪᓗ ᐱᓕᕆᓃᑦ, 

ᓴᖅᑭᑕᐅᓪᓗᐊᖅᑐᑦ ᑲᑐᔾᔨᖃᑎᖃᕐᓗᑎᒃ ᓄᓇᐅᑉ ᐊᕙᑎᖓᓄᑦ ᐱᓕᕆᖃᑎᒌᓂ ᐊᒻᒪ 

ᓂᕆᐅᒋᔭᐅᔪᑦ ᐱᖃᓯᐅᔾᔨᓯᒪᓂᐊᕐᓂᖏᓐᓂᒃ ᐃᒪᐃᑦᑐᓂᒃ: 

i. ᐳᔪᕋᖅ (ᐳᔪᕐᓗ) ᓯᐊᒻᒪᒃᐸᓪᓕᐊᔪᖅ (ᑎᒃᑕᐅᕙᒃᑐᑦ ᐊᒻᒪ ᑲᑎᓗᒃᑖᖅᖢᒋᑦ ᖃᖓᑦᑕᖅᑐᑦ 

ᒥᑭᑦᑐᕋᓛᑦ (TSP)), ᑲᒪᒋᔭᖃᖅᑐᑦ ᐱᓕᕆᔾᔪᓯᕐᓂᒃ ᐱᓗᐊᕈᓐᓃᖁᓪᓗᒋᑦ 

ᐅᓗᕆᐊᓇᕈᓐᓇᖅᑐᑦ ᓂᕐᒪᕝᕕᖏᓐᓂᒃ ᑐᒃᑐᐃᑦ ᐳᔪᕋᕐᒥᑦ ᓯᐊᒻᒪᒃᐸᓪᓕᐊᔪᒥᑦ; 

ii. ᐊᐳᒻᒥ ᑐᒥᓂᒃ ᖃᐅᔨᓴᕐᓃᑦ ᐃᒡᓗᓕᐅᖅᑎᓪᓗᒋᑦ ᐊᑐᖅᑕᐅᑎᓪᓗᒋᓪᓗ ᑕᕐᕆᔭᐅᑎᑎᒍᑦ 

ᓇᐅᑦᑎᖅᓱᕐᓃᑦ ᐱᐅᓯᒋᐊᖅᑕᐅᖁᓗᒋᑦ ᓇᓚᐅᑦᑖᖅᑕᐅᓂᖏᑦ ᑐᒃᑐᖃᕐᓃᑦ 

ᓄᓇᓯᐅᑎᑯᑖᑉ ᐊᖅᑯᑎᑯᑖᖓᓂ ᐊᒻᒪᓗ….ᐊᑐᕐᓗᒋᑦ ᖃᐅᔨᔭᐅᔪᑦ ᑕᒪᒃᑯᓇᓂ 

ᑐᓴᐅᒪᔾᔪᑎᓂ, ᖃᐅᔨᓵᓕᔾᔪᑏᑦ ᑐᒃᑐᓂᒃ ᓄᓇᓯᐅᑎᑯᑖᑉ ᐊᖅᑯᑎᑯᑖᖓᓂ 

ᐊᒻᒪᓗ….ᐱᕙᓪᓕᐊᑎᑕᐅᓗᑎᒃ ᐊᐅᓚᓂᕐᒧᑦ; 

 
e. ᓇᓗᓇᐃᔭᐅᑏᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒥ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓄᑦ ᐊᒃᑐᐊᓂᓖᑦ 

ᖃᓄᑎᒋᐅᓂᖏᓐᓄᑦ ᐸᓚᐅᒪᑎᑦᑎᓇᓲᑏᑦ ᐊᐅᓚᑦᑎᓂᕐᒥᓗ.  

(55) ᐊᕐᕌᒍᑕᒫᑦ ᐅᓂᐅᒃᑳᖏᓐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᐱᔪᓇᒃᑐᑦ 
ᐃᓚᓕᐅᔾᔨᓪᓗᐊᖅᑐᑦ ᕿᒥᕐᕈᓂᕐᒧᑦ ᐊᕕᒃᑐᖅᓯᒪᔪᒥᒃ ᐱᖃᓯᐅᔾᔨᓯᒪᓗᓂ ᐃᒪᐃᑦᑐᓂᒃ: 

a. ᕿᒥᕐᕈᓂᖅ ᐃᓕᖅᑯᓯᐅᓕᖅᐸᒃᑐᓂᒃ ᐆᒃᑐᕋᖅᑕᐅᓯᒪᔪᑦ ᐊᔾᔨᒌᒃᑕᙱᓐᓃᑦ 
ᐱᒻᒪᕆᐅᒋᔭᐅᔪᑦ ᐆᒪᔪᖃᖅᑐᑦ ᓇᔪᒐᕐᒥᓂᒃ ᐃᓗᓕᖏᓐᓂᒃ (VEC) ᓄᓇᒥ 
ᐊᕕᒃᑐᖅᓯᒪᔪᒥ ᐊᒃᑐᐊᓂᓖᑦ ᐱᒋᐊᕈᑕᐅᔪᓄᑦ ᖃᐅᔨᓴᕈᑏᑦ ᐅᓂᒃᑳᓕᐅᖅᑕᐅᖏᓐᓄᑦ; 

b. ᓇᓗᓇᐃᔭᑦᑎᖅᓯᒪᔪᑦ ᕿᒥᕐᕈᓃᑦ ᓂᕐᔪᑏᑦ ᐃᓕᖅᑯᓯᕆᓕᖅᐸᒃᑕᖏᓐᓂᒃ ᐊᐅᓚᓂᐅᔪᒥ 
ᐱᓗᐊᖅᑐᒥᓪᓗ ᓄᕐᕆᐅᕐᕖᑦ ᓄᕐᕋᖃᓕᖅᑎᓪᓗᒋᓪᓗ ᑐᒃᑐᐃᑦ ᐃᓕᖅᑯᓯᖏᑦ ᐊᒻᒪ 
ᕿᒫᑎᑦᑎᓯᒪᓃᑦ (ᐱᑕᖃᕈᓂ), ᐊᒻᒪ ᑐᒃᑐᐃᑦ ᐃᓕᖅᑯᓯᕆᓕᖅᐸᒃᑕᖏᑦ ᑕᒪᒃᑯᓄᖓ 
ᐃᑳᕐᕕᖕᓄᓪᓗ ᓄᓇᓯᐅᑎᑯᑖᑦ ᐊᖅᑯᑎᑯᑖᖓᓂ…ᐊᒃᑐᐊᓂᓖᑦ ᐊᖅᑯᑎᓄᑦ/ᑐᓪᓕᓂᕐᓄᓪᓗ; 

c. ᓇᓗᓇᐃᔭᑦᑎᐊᖅᓯᒪᔪᑦ ᖃᓄᑎᒋᑦ ᐳᔪᕋᖅ (ᐳᔪᕐᓗ) ᓯᐊᒻᒪᒃᐸᓪᓕᐊᖕᒪᖔᑦ 
ᐆᒃᑐᕋᖅᑕᐅᓯᒪᔪᓂᑦ ᖃᓄᑎᒋᐅᓂᖓ ᐳᔪᕋᖅ (ᐳᔪᕐᓗ) ᓯᐊᒻᒪᒃᐸᓪᓕᐊᔪᖅ 
(ᑎᒃᑕᐅᕙᒃᑐᑦ ᐊᒻᒪ ᒥᑭᔪᕋᓛᖑᒋᐊᓪᓚᖕᓂᖅᓴᐃᑦ ᓲᕐᓗ ᑲᑎᓗᒃᑖᖅᖢᒋᑦ ᖃᖓᑦᑕᖅᑐᑦ 
ᒥᑭᑦᑐᕋᓛᑦ (TSP)) ᓂᕐᓇᓄᑦ ᑭᒍᑕᖏᕐᓇᓄᓪᓗ, ᓯᖃᓕᔪᓐᓇᓕᕐᑎᓪᓗᒋᓪᓗ ᑐᒃᑐᐃᑦ 
ᐊᓇᖏᑦ; 

d. ᓴᖅᑭᔮᖅᑎᑦᑎᓗᑎᒃ ᐊᒻᒪ ᓇᓗᓇᐃᔭᕐᓗᒋᑦ ᖃᓄᖅ ᖃᐅᔨᓴᖅᐸᓪᓕᐊᖏᓐᓇᕐᓂᕐᒥ 

ᖃᐅᔨᔭᐅᔪᑦ, ᐱᖃᓯᐅᑎᓪᓗᒍ ᓄᓇᓯᐅᑎᑯᑖᑉ ᐊᖅᑯᑎᑯᑖᖓᓂ…ᐳᔪᕋᖅ (ᐳᔪᕐᓗ) 
ᓯᐊᒻᒪᒃᐸᒃᑐᖅ ᐃᑲᔫᑎᖃᕐᒪᖔᑦ ᑲᑎᑉᐸᓪᓕᐊᔪᓄᑦ ᐊᒃᑐᐃᔾᔪᑕᐅᓲᓄᑦ ᐱᓕᕆᐊᒥᑦ; 

 
e. ᖃᓄᑐᐃᓐᓇᖅ ᐊᓯᔾᔨᐅᑏᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᖃᐅᔨᓴᕐᓂᕐᓂ ᐱᓕᕆᔾᔪᓯᕐᓂᑦ, 

ᓈᓴᐅᓯᕆᓂᖅᑎᒍᑦ ᐊᑐᖅᑕᐅᓇᓱᐊᖅᑐᑦ ᑐᒃᓯᕋᖅᑕᐅᔪᓪᓘᓐᓃᑦ ᐋᖅᑭᒡᕕᖃᐃᓐᓇᖅᑐᒥᒃ 
ᐊᐅᓚᑦᑎᓂᕐᒥ ᓴᖅᑭᑦᑐᑦ ᖃᐅᔨᔭᐅᔪᓂ ᖃᐅᔨᓴᖅᐸᓪᓕᐊᖏᓐᓇᕐᓂᕐᒥ ᐱᓕᕆᐊᓂᑦ; 

f. ᖃᓄᑐᐃᓐᓇᖅ ᓄᑖᙳᕆᐊᕈᑏᑦ ᑐᓴᐅᒪᔾᔪᑎᓄᑦ ᐱᔾᔪᑎᖃᖅᖢᑎᒃ ᑐᒃᑐᐃᑦ ᑕᒡᔪᐊᕐᕕᖏᓐᓂ 
ᑐᓪᓕᓂᕐᓂ.  

 
ᓄᓇᙳᐊᑦ ᑐᒃᑐᐃᑦ ᑕᒡᔪᐊᕐᕕᖏᑦ ᑐᓪᓕᓃᑦ, ᐱᔭᐅᓪᓗᐊᑕᖅᓯᒪᔪᑦ ᓇᓕᐊᒃᑯᑐᐃᓐᓇᖅ ᓄᑖᓂᒃ 
ᖁᖑᓯᕈᕐᓂᒃᑯᑦ ᐊᐳᒻᒥᓗ ᑐᒥᓂᑦ ᖃᐅᔨᐅᓴᕈᑎᓂᑦ, ᓄᑖᙳᕆᐊᖅᑕᐅᖃᑦᑕᓪᓗᐊᖅᑐᑦ 
(ᐊᒃᓱᓘᓐᓃᑦ ᐊᕐᕌᒍᑕᒫᑦ) ᑐᓴᕋᓱᐊᖅᓯᒪᓗᑎᒃ ᕿᑭᑦᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ 
ᐊᒃᑐᖅᑕᐅᓯᒪᔪᓂ ᓄᓇᓕᐅᔪᓂ, ᑐᓐᓂᖅᓴᐅᑕᐅᓪᓗᐊᖅᑐᑦ ᓄᑖᑦ ᑐᓴᐅᒪᔾᔪᑏᑦ ᐊᑐᐃᓐᓇᕈᕌᖓᑕ.  
 

(56) ᐱᓇᔪᒃᑐᑦ ᓴᙱᔪᒥᒃ ᐊᔭᖅᑐᖅᑕᐅᔪᑦ ᐊᑐᐃᓐᓇᕈᐃᖁᓪᓗᒋᑦ ᐃᒡᓗᕐᔪᐊᓂᒃ ᑕᐅᕘᓇ 
ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂ… ᑐᐊᕕᕐᓇᖅᑐᒃᑯᑦ ᐅᖅᑯᐃᕝᕖᑦ ᐱᔾᔪᑕᐅᓪᓗᑎᒃ, ᐊᒻᒪ 
ᑖᒃᑯᐊ ᐊᑐᐃᓐᓇᐅᑎᑕᐅᓗᑎᒃ ᐃᖅᑲᓇᐃᔭᖅᑎᓗᒃᑖᓄᑦ ᑭᒃᑯᑐᐃᓐᓇᕐᓄᓪᓗ 
ᓄᓇᑐᐃᓐᓇᕐᒦᑉᐸᑦᑐᓄᑦ ᐃᖏᕐᕋᖃᑦᑕᖅᑐᓄᓪᓗ ᐱᓕᕆᕝᕕᐅᔪᒃᑯᑦ. ᐱᑕᖃᕐᓂᖅᐸᑦ ᑕᒪᒃᑯᐊ 
ᐃᒡᓗᕐᔪᐊᑦ ᐃᒪᐃᑦᑐᓐᓇᙱᓪᓗᑎᒃ, ᐊᑦᑕᕐᓇᖅᑕᐃᓕᒪᓂᖅ ᐱᔾᔪᑕᐅᓗᓂ ᐊᓯᖏᓪᓘᓐᓃᑦ 
ᐱᔾᔪᑕᐅᓗᑎᒃ ᐅᒃᑯᐃᖓᓗᑎᒃ ᐃᓄᓕᒫᓄᑦ, ᐱᓇᔪᒃᑐᑦ ᐊᔭᐅᖅᑐᖅᑕᐅᔪᑦ ᐋᖅᑭᒃᓯᓗᑎᒃ ᐊᓯᐊᒍᑦ 
ᑐᐊᕕᕐᓇᖅᑐᑎᒍᑦ ᐅᖅᑯᐃᕝᕕᖕᓂᒃ (ᓲᕐᓗ ᐅᒥᐊᕐᔪᐊᒃᑯᑦ ᐅᓯᔭᐅᓲᑦ ᐋᖅᑭᒃᓱᖅᑕᐅᓯᒪᓗᓂ 
ᐊᓐᓇᐅᒪᓇᓱᖕᓂᕐᒧᑦ ᐱᔾᔪᑎᖃᕐᓗᑎᒃ) ᐊᓂᒍᑐᐊᕌᖓᑕ 1 ᑭᓛᒥᑕ ᑕᐅᕘᓇ ᓄᓇᓯᐅᑎᑯᑖᑉ 
ᐊᖅᑯᑎᑯᑖᖓᓂ… ᑕᒪᒃᑯᐊ ᐅᖅᑯᐃᕝᕖᑦ ᐋᖅᑭᒃᑕᐅᓯᒪᓗᑎᒃ ᑕᐅᕘᓇ… ᓄᓇᓯᐅᑎᑯᑖᑉ 
ᐊᖅᑯᑎᑯᑖᖓᓂ ᓯᕗᓂᐊᒍᑦ ᐊᐅᓚᓂᖃᓯᒋᐊᖅᑳᖅᑎᓐᓇᒋᑦ ᓇᓕᐊᖕᓂᑐᐃᓐᓇᖅ ᐃᓚᖏᓐᓂ 
ᐱᖁᑎᕐᔪᑦ, ᐋᖅᑭᐅᒪᑎᑕᐅᓗᑎᒡᓗ ᐱᓕᕆᐊᖃᖅᑎᓪᓗᒋᑦ ᐱᓕᕆᐊᒥ, ᐱᖃᓯᐅᑎᓪᓗᒍ 
ᒪᑐᕙᓪᓕᐊᓕᖅᑎᓪᓗᒋᑦ.  

(57) ᐱᓇᔪᒃᑐᑦ ᐱᖃᓯᐅᔾᔨᓯᒪᔭᕆᐊᓖᑦ ᐃᓗᐊᓂ ᓄᑖᙳᕆᐊᖅᑕᐅᓯᒪᔪᑦ ᓄᓇᒥ ᓂᕐᔪᑎᓂᒃ 
ᐊᐅᓚᑦᑎᓂᕐᒧᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᓪᓗ ᐸᕐᓇᐅᑎᖏᓐᓂ, ᐊᖏᖅᓯᒪᑦᑎᐊᖅᓂᖅ 
ᓴᖅᑮᓂᐊᕐᒧᑦ ᕿᒫᑎᑦᑎᔾᔪᑎᓂᒃ ᑕᐅᕘᓇ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᖓᓂ ᐊᒻᒪᓗ … 
ᐱᖑᓕᐊᖑᓯᒪᔪᑦ ᓇᓂᑐᐃᓐᓇᖅ ᓄᓇᒥ ᓇᓗᓇᐃᖅᑕᐅᓯᒪᒍᓂ  ᑐᒃᑐᐃᑦ ᐊᑐᖃᑦᑕᕐᓂᖏᓐᓂᒃ 
ᐱᖑᓯᐊᖑᓯᒪᔪᓂᒃ ᐅᕝᕙᓘᓐᓃᑦ ᐅᓯᑲᖅᑕᕐᓂᕐᒧᑦ ᐊᖅᑖᓂᒃ ᓅᑉᐸᓪᓕᐊᖁᓪᓗᒋᑦ ᐊᒻᒪ ᑕᒪᒃᑯᐊ 
ᓅᓐᓂᖏᑦ ᓴᖅᑮᓯᒪᒍᑎᒃ ᑐᒃᑐᐃᑦ ᑐᖁᑕᐅᑐᐃᓐᓇᕆᐊᖃᕐᓂᖏᓐᓂᒃ.  

(58) 14.3 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓗᕈᑎᒃᓴᓄᓪᓗ ᐊᖏᕈᒻᒥ ᐊᕐᕌᒍᑕᒫᑦ ᐱᓕᕆᐊᖅ 
ᕿᒥᕐᕈᔭᐅᓂᖓᓄᑦ ᑲᑎᒪᓂᖅ 
 

ᐱᓕᕆᖃᑎᒌᑦ [ᐹᕙᓐᓛᓐᑯᑦ ᕿᑭᖅᑕᓃᒃᑯᓪᓗ] ᐊᖏᖃᑎᒌᒃᓯᒪᔪᑦ ᐊᕐᕌᖑᑕᒫᑦ ᐱᓕᕆᐊᒥᒃ 
ᕿᒥᕐᕈᖃᑦᑕᕐᓗᑎᒃ ᑲᑎᒪᓂᒃᑯᑦ (ᑕᐃᔭᐅᓯᒪᔪᖅ ᑕᕝᕙᓂ ᑎᑎᕋᖅᓯᒪᔪᖅ 14-ᒥ “ᑲᑎᒪᓂᖅ”) 
ᓇᓕᐊᑐᐃᓐᓇᖅ ᕿᑭᖅᑕᓃᒃᑯᑦ ᑲᒻᐸᓂᐅᔪᕐᓗ ᐅᖃᐅᓯᖃᓪᓗᐊᖅᑐᑦ ᐱᓕᕆᐊᒧᑦ ᐊᒃᑐᐊᔪᓂᒃ 



12 

ᐅᐃᒍᖅ ᐲ ᓇᓗᓇᐃᖅᑕᐅᖁᓪᓗᒍ R-2025-215 
  

 

ᐱᓇᐃᓗᑕᕐᓂᒃ ᑖᒃᑯᓄᖓᓪᓚᑦᑖᖅ ᐃᓚᒋᔭᐅᔪᓄᑦ ᐊᒃᑐᖅᑕᐅᓯᒪᔪᓂ ᓄᓇᓕᐅᔪᓂ. ᑲᑎᒪᓂᖅ 
ᖃᓄᐃᓐᓂᖅᓴᐅᓂᖏᓐᓂᒃ ᕿᒥᕐᕈᓂᖃᓪᓚᑦᑖᕐᓗᓂ  ᐊᒃᑐᐃᓂᓪᓗᐊᑕᕐᓂᒃ, ᐊᖏᓂᖏᓐᓂᒃ ᐊᒻᒪ 
ᐸᓚᐅᒪᑎᑦᑎᓇᓲᑎᓪᓚᑦᑖᑦ ᖃᐅᔨᔭᐅᔪᓂᑦ ᑖᒃᑯᓄᖓ ᑲᒻᐸᓂᐅᔫᑉ ᓂᕆᐅᒋᔭᖏᓐᓄᑦ 
ᐊᒥᐊᒃᑯᙳᖅᐸᓪᓕᐊᔪᑦ ᐊᒃᑐᐃᓃᑦ ᐋᖅᑭᒃᑕᐅᒋᐊᕐᖓᓚᐅᖅᑐᑦ ᑕᐃᑲᓂ ᑭᖑᓪᓕᖅᐹᒥᒃ ᐊᕙᑎᒧᑦ 
ᐊᒃᑐᐃᓂᐅᓂᐊᖅᑐᑦ ᐅᓂᒃᑳᖏᓐᓂ (ᕿᒥᕐᕈᐊᒐᖅ 1 - ᑎᑎᖅᑲᓪᓗᐊᑕᖅ) ᑕᐃᑲᓂ 
“ᐊᕕᒃᑐᖅᓯᒪᔪᖅ 12.0 − ᐅᓂᒃᑳᑦ ᐊᒥᐊᒃᑯᓄᑦ ᐊᒃᑐᐃᓂᕐᓄᑦ”, ᐱᖃᓯᐅᑎᓪᓗᒍ ᑎᑎᕋᖅᓯᒪᔪᖅ 1-
12.1 – “ᓇᐃᓈᖅᓯᒪᔪᖅ ᐊᒥᐊᒃᑯᕐᓗᑯᐃᑦ ᐆᒪᓂᖃᖅᑐᓄᑦ ᐊᒃᑐᖅᓯᓂᐅᔪᑦ” ᐊᒻᒪ ᑎᑎᕋᖅᓯᒪᔪᖅ 
1-12.2 – “ᓇᐃᓈᖅᓯᒪᔪᑦ ᐊᒥᐊᒃᑯᕐᓗᑯᐃᑦ ᐃᓅᓯᕐᒧᑦ-ᒪᑭᒪᔾᔪᑎᓄᑦ ᐊᒃᑐᐃᓃᑦ” ᐊᒻᒪᓗ 
ᑕᐃᔭᐅᓪᓗᑎᒃ ᑕᕝᕙᓂ ᑎᑎᕋᖅᓯᒪᔪᑦ 14−ᒥ ᐊᒻᒪ ᑎᑎᕋᖅᓯᒪᔪᑦ 15-ᒥ ᐃᒪᐃᓕᖓᓪᓗᑎᒃ 
“ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᑦ ᐊᒃᑐᐃᓂᕐᓄᑦ ᑐᕌᒐᕆᔭᐅᔪᑦ”.  

(60) ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᑦ 17.2.3 ᐆᒪᔪᓂᒃ 
ᖃᓄᐃᓕᔪᖃᖅᑎᓪᓗᒍ ᐅᓂᒃᑲᓕᐅᕆᐊᖃᕐᓂᖅ 
 
ᑐᓴᖅᑎᑕᐅᔭᕌᖓᑕ ᖃᐅᔨᒃᑲᐃᔾᔪᑎᒃᑯᑦ ᓂᕐᔪᑎᓂᒃ ᑐᖁᑦᑎᔪᖃᕐᓂᕌᖓᑦ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᒻᒧᑦ ᐊᐅᓚᑦᑎᔨ 
ᐅᕝᕙᓘᓐᓃᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐊᕙᑎᒥᒃ ᓇᐅᑦᑎᖅᓱᖅᑎ  
ᓇᓗᓇᐃᖅᓯᔪᓐᓇᖅᑐᖅ ᐃᓄᖕᒥᒃ ᑎᓕᔭᐅᔪᓐᓇᖅᑐᒥᒃ ᐅᐸᒍᑎᖁᔭᐅᓗᓂ ᓂᕐᔪᑎᒥᒃ 
ᑐᖁᑦᑎᕝᕕᐅᔪᒧᑦ ᕿᓚᒻᒥᐅᓛᒃᑯᑦ ᐱᕙᒌᔭᖅᑕᐅᖁᓪᓗᒍ ᓂᕿᖓ ᐊᒻᒪ, ᐊᔪᕐᓇᙱᒃᑯᓂ, 
ᑲᒻᐸᓂᐅᔪᖅ ᓇᒃᓯᐅᔾᔨᓗᓂ ᓂᕆᔭᐅᔪᓐᓇᖅᑐᓂᒃ ᓂᕐᔪᑎᐅᑉ ᑭᓱᑯᑦᑎᖏᓐᓂᒃ ᐊᒃᑐᖅᑕᐅᓯᒪᔪᒧᑦ 
ᓄᓇᓕᐅᔪᒧᑦ. ᕿᑭᖅᑖᓂᒃᑯᑦ ᐊᖏᖃᑎᖃᖅᑐᑦ ᐃᕐᖐᓐᓇᖅ ᐊᐅᓪᓚᖅᑎᑦᑎᓂᖅ ᑲᒻᐸᓂᐅᔪᖅ 
ᐊᒃᑐᖅᑕᐅᓯᒪᔪᒧᑦ ᓄᓇᓕᐅᔪᒧᑦ ᐊᔪᕐᓇᕈᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᒻᒧᑦ ᐊᐅᓚᑦᑎᔨ ᐅᕝᕙᓘᓐᓃᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ ᐊᕙᑎᒥᒃ ᓇᐅᑦᑎᖅᓱᖅᑎ ᑐᑭᒧᐊᒃᑎᑦᑎᑐᐃᓐᓇᕆᐊᓕᒃ ᑲᒻᐸᓂᐅᔪᒥᑦ 
ᓈᒻᒪᒃᑐᒃᑯᑦ ᑐᖅᑯᖅᑕᐅᓯᒪᖁᓪᓗᒋᑦ ᓂᕐᔪᑎᐅᑉ ᑭᓱᑯᑦᑎᖏᑦ ᐊᐅᓪᓚᖅᑎᑕᐅᔪᓐᓇᖅᓯᒍᑎᒃ ᑭᓯᐊᓂᓕ. 
ᑲᒻᐸᓂᐅᔪᖅ ᐊᑭᓖᓪᓗᐊᖅᑐᑦ ᖃᓄᑐᐃᓐᓇᖅ ᐊᑭᓄᑦ ᐊᒃᑐᐊᓂᓖᑦ ᐱᕙᒌᔭᖅᑕᐅᓂᖓᓄᑦ, 
ᑐᖅᑯᖅᑕᐅᓯᒪᓂᖓᓄᑦ, ᐊᒻᒪ ᐅᓯᔭᐅᓂᖏᓐᓄᑦ ᐱᕐᕈᓗᐊᕿᓂᒃᑯᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᒃᑯᑦ 
ᓂᕐᔪᑎᒥᒃ ᑐᖁᑦᑎᓂᕐᓄᑦ  

(61)  ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᑦ 17.5.1 ᐊᑭᓕᖅᑕᐅᓂᖅ 
ᓇᓄᒃᑐᖃᕆᐊᖃᖅᑎᓪᓗᒍ 

ᐃᒪᐃᑦᑐᖃᕐᓂᕈᓂ ᐃᖅᑲᓇᐃᔭᖅᑎᒥᑦ ᑲᒻᐸᓂᒧᑦ, ᑳᓐᑐᓛᑲᖅᑐᒧᑦ, 
ᑳᓐᑐᓛᒃᑕᐅᒃᑲᓐᓂᖅᓯᒪᔪᒥᓪᓘᓐᓃᑦ ᐱᕐᕈᓗᐊᕿᔪᖃᕐᓂᕈᓂ ᐅᕝᕙᓘᓐᓃᑦ ᑐᐊᕕᕐᓇᖅᑐᒃᑯᑦ 
ᑐᖂᑦᑎᒍᑎᒃ ᓇᓄᕐᒥᒃ ᐃᓗᐊᓂ ᐱᓕᕆᕝᕕᐅᑉ ᓄᓇᖁᑖᓂ, ᐊᖑᓇᓱᒃᑐᓕᕆᔨᒃᑯᑦ ᐊᒃᑐᖅᑕᐅᓯᒪᔪᑦ 
ᓄᓇᓕᖕᓂ ᐱᓇᔪᒍᓐᓇᖅᑐᑦ ᐊᑭᓕᖅᑕᐅᓗᑎᒃ ᑲᒻᐸᓂᐅᔪᒧᑦ ᐊᑭᖓᓗ ᓇᓗᓇᐃᖅᑕᐅᓗᓂ 
ᕿᑭᖅᑕᓃᒃᑯᓐᓂ. ᐊᑭᖓ ᐊᑭᓕᐅᑕᐅᔪᓐᓇᕐᓗᓂ ᐊᑭᖓᓄᑦ ᓂᕕᖓᑖᑉ, ᓇᓗᓇᐃᖅᑕᐅᓯᒪᓗᓂ 
ᕿᑭᖅᑕᓃᒃᑯᓐᓂ ᐅᖃᖃᑎᖃᓚᐅᕐᓗᑎᒃ ᐊᒃᑐᖅᑕᐅᓯᒪᔪᓂᒃ ᐊᖑᓇᓱᒃᑐᓕᕆᔨᒃᑯᖏᓐᓄᑦ, 
ᓴᓂᕐᕙᒃᑕᐅᔪᑦ ᓇᓄᕐᓄᑦ ᑐᖁᑕᐅᔪᓄᑦ ᐱᖃᓯᐅᑎᓪᓗᒍ, ᐊᔪᕐᓇᙱᒃᑯᓂ, ᐊᑭᖓ 
ᐊᑭᓕᐅᑕᐅᖁᓪᓗᒍ ᐊᖅᓵᖅᓯᓂᖏᓐᓄᑦ ᓂᕕᖓᑖᒥᒃ ᐊᕐᕌᒎᓂᐊᖅᑐᒥ ᐊᒃᑐᖅᑕᐅᓯᒪᔪᒧᑦ 
ᓄᓇᓕᐅᔪᒧᑦ. ᐊᑭᓕᐅᑕᐅᔪᖅ ᐊᑐᓂ ᓇᓄᕐᒧᑦ ᑐᖔᓃᑕᕆᐊᖃᙱᑦᑐᑦ $20,000. 

ᐅᓄᙱᓛᖑᔪᓐᓇᖅᑐᖅ ᐊᑭᓕᐅᑕᐅᔪᑦ ᓇᓐᓄᒃᑕᐅᔪᓄᑦ ᕿᒥᕐᕈᔭᐅᓇᔭᖅᑐᖅ ᐊᒻᒪ 
ᐋᔩᖃᑎᒌᒍᑕᐅᔭᕆᐊᓕᒃ ᖃᑯᑎᒃᑯᙳᕌᖓᑦ ᐱᓕᕆᖃᑎᒌᓂ.  

(64) ᐹᕙᓐᓛᓐᑯᑦ ᐊᖏᖅᓯᒪᑦᑎᐊᖅᑐᖅ ᐃᓚᐅᔪᒪᓪᓗᑎᒃ ᐱᓕᕆᐊᖑᐃᓐᓇᖅᑐᓂ ᐱᒋᐊᖅᑕᐅᔪᒪᔪᓄᑦ, 
ᐱᖃᓯᐅᑎᓪᓗᒋᑦ ᐱᓕᕆᖃᑎᖃᕐᓂᖅ ᐱᖃᖃᑕᐅᔪᓂᒃ, ᑲᒪᒋᔭᐅᖁᓪᓗᒋᑦ ᐃᓘᓐᓇᑎᒃ ᐱᓇᐃᓗᑕᑦ 
ᐊᒃᑐᐊᓂᓖᑦ ᓄᓘᔭᖕᓂ ᐱᓕᕆᐊᒥ.  

(65) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᐃᑲᔫᑎᖃᕐᓗᑎᒃ ᑲᒪᒋᔭᐅᓂᖏᓐᓄᑦ ᐊᑐᓕᖅᑎᑕᐅᓂᖏᑦ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᒻᒥ ᐱᖃᓯᐅᑎᓪᓗᒋᑦ 
ᖃᐅᔨᓴᖅᐊᓪᓕᐊᖏᓐᓇᕐᓂᖅ ᐱᓕᕆᐊᒥ ᑲᔪᓰᓐᓇᖅᑐᒃᑯᑦ ᐱᔪᓐᓇᖅᑎᑕᐅᖁᓪᓗᒋᑦ  
ᑲᔪᓰᓐᓇᖅᑐᒃᑯᑦ ᐃᓄᐃᑦ ᐅᖃᐅᓯᒃᓴᖃᕈᓐᓇᕐᓗᑎᒃ ᐊᒃᑐᐊᓂᓕᖕᓄᑦ ᐊᕙᑎᓕᕆᓂᕐᒧᑦ ᐊᒻᒪ 
ᐃᓅᖃᑎᒌᖕᓂᕐᒧᑦ ᐊᒃᑐᐃᓂᕐᓄᑦ.  

(66) ᐃᓄᐃᑦ ᓇᐅᑦᑎᖅᓱᖅᑏᑦ ᓇᔫᑏᓐᓇᖃᑦᑕᕐᓂᐊᖅᑐᑦ  ᐅᔭᕋᖕᓂᐊᕐᕕᐅᔪᒥ, ᑕᐃᒪᙵᓕᒫᖅ, 
ᐊᒻᒪ ᐱᓕᕆᓂᓗᒃᑖᖏᓐᓂ ᐱᓕᕆᐊᒥ (ᐃᒡᓗᓕᐅᖅᑎᓪᓗᒋᑦ, ᐊᐅᓚᓂᖃᓕᖅᑎᓪᓗᒋᑦ, 
ᒪᑐᔭᐅᓕᖅᑎᓪᓗᒍ, ᒪᑐᔭᐅᓯᒪᓕᖅᑎᓪᓗᒍᓗ).  

(68) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᐃᓚᓕᐅᔾᔨᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ 
ᑭᒡᓕᓯᓂᐊᕐᓂᕐᒥ ᖃᐅᔨᒪᓂᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ.  

(69) ᐱᓇᔪᒃᑐᑦ ᑲᑐᔾᔨᖃᑎᖃᕐᓂᐊᖅᑐᑦ ᐊᔪᕐᓇᙱᓂᓪᓕᒫᖓᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᓂ ᓄᓇᓕᖕᓂᓗ ᕼᐋᒪᓚᒃᑯᓐᓂᒃ ᐱᓕᕆᐊᖃᖅᑎᓪᓗᒋᑦ ᑐᓴᕋᓱᐊᕐᓂᕐᒥ 
ᐃᓘᓐᓇᖏᓐᓄᑦ ᐊᒃᑐᖅᑕᐅᓯᒪᔪᓄᑦ ᓄᓇᓕᐅᔪᓄᑦ ᐱᔾᔪᑎᒋᓪᓗᒋᑦ  ᓄᓇᓯᐅᑎᑯᑖᑉ 
ᐊᖅᑯᑎᑯᑖᖓᓂ…. ᐊᐅᓚᓂᕐᒧᑦ. ᐱᓕᕆᐊᖃᖅᑎᓪᓗᒋᑦ ᑕᒪᒃᑯᓂᖓ ᑐᓴᕋᓱᐊᕐᓂᕐᓂ, 
ᐊᑐᓕᖁᔭᐅᔪᖅ  ᑖᒃᑯᐊ ᐱᓇᔪᒃᑐᑦ ᑐᓴᖅᑎᑦᑎᕙᒡᓗᑎᒃ ᑐᓴᐅᒪᔾᔪᑎᓂᒃ 
ᐱᖃᓯᐅᑎᓪᓗᒋᑦ ᐊᐅᓚᔫᒃᑯᑦ, ᓂᐱᒃᑯᑦ, ᐊᔾᔨᙳᐊᑎᒍᑦ ᑭᒡᒐᖅᑐᐃᓗᑎᒃ ᐊᒻᒪᓗᑦᑕᐅᖅ 
ᖃᓄᑐᐃᓐᓇᖅ ᐊᓯᖏᑦᑎᒍᑦ ᐃᑲᔫᑎᒃᓴᑎᒍᑦ (ᓲᕐᓗ ᐋᖅᑭᙳᐊᖅᑕᐅᓯᒪᔪᑦ) 
ᐱᐅᓯᒋᐊᕆᓇᔭᖅᑐᑦ ᑭᒃᑯᑐᐃᓐᓇᐃᑦ ᑐᑭᓯᐅᒪᓂᖏᓐᓂᒃ ᓄᓇᓯᐅᑎᑯᑖᑉ 
ᐊᖅᑯᑎᑯᑖᖓᓂ… ᐊᐅᓚᓃᑦ, ᐊᒻᒪᓗᑦᑕᐅᖅ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓱᒪᒋᖃᓯᐅᔾᔭᐅᔪᑦ ᐃᓚᒋᔭᐅᔪᑦ ᐃᓄᓕᒫᓄᑦ ᐃᖏᕐᕋᑐᐃᓐᓇᕆᐊᓖᑦ ᑕᐅᕘᓇ 
ᐱᓕᕆᕝᕕᐅᔫᑉ ᓄᓇᖁᑖᒍᑦ.   

 
(70) Tᐱᓇᔪᒃᑐᑦ ᖃᓄᑐᐃᓐᓇᑦᑎᐊᖅ ᐱᓇᔪᓪᓗᐊᖅᐳᑦ ᑲᑎᒪᖃᑎᖃᖃᓱᒃᐸᒡᓗᑎᒃ ᐃᓐᓇᕐᓂᒃ ᐊᒻᒪ 

ᓄᓇᓕᖕᓂ ᐃᓚᒋᔭᐅᔪᓂᒃ ᕿᑭᖅᑖᓘᑉ ᐅᐊᖕᓇᖓᓂ ᓄᓇᓕᐅᔪᓂ ᓄᓇᓕᖕᓃᑦᑐᑦ 
ᐅᖃᐅᓯᒃᓴᖃᕐᕕᖃᕈᓐᓇᖁᓪᓗᒋᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖏᓐᓄᑦ ᐊᒻᒪ 
ᐸᓚᐅᒪᑎᑦᑎᓇᓲᑎᖏᓐᓄᑦ, ᑕᒪᒃᑯᐊ ᐱᓕᕆᐊᑦ ᐊᒻᒪ ᐱᓕᕆᔾᔪᓰᑦ ᑐᑭᓯᑎᑕᐅᓯᒪᔪᑦ ᐃᓕᖅᑯᓯᒃᑯᑦ 
ᐱᓕᕆᓂᕐᓄᑦ, ᐃᓕᖅᑯᓯᒃᑯᑦ ᐃᑲᔫᑎᒃᓴᑦ, ᐊᒻᒪ ᓄᓇᒥᒃ ᐊᑐᕐᓂᕐᒧᑦ ᓲᕐᓗ ᐊᑐᑦᑎᐊᕈᓐᓃᕐᓗᑎᒃ 
ᐅᕝᕙᓘᓐᓃᑦ ᐊᒃᑐᖅᑕᐅᓗᑎᒃ ᐱᓕᕆᐊᒥ ᐱᓕᕇᓐᓇᕐᓂᖏᓐᓄᑦ.  

(71) ᐱᓇᔪᒃᑐᑦ ᑲᑎᒪᖃᑎᖃᖃᑦᑕᐃᓐᓇᕐᓂᐊᖅᑐᑦ ᑐᓴᕋᓱᐊᕐᓗᑎᒃ ᓄᓇᓕᖏᓐᓂ ᕿᑭᖅᑖᓘᑉ 
ᐅᐊᖕᓇᖓᑕ ᓄᓇᖁᑖᓂ ᓄᓇᕗᒻᒥᐅᑦ ᑎᑭᓯᐅᒪᑎᑕᐅᖏᓐᓇᖁᓪᓗᒋᑦ ᐱᓕᕆᐊᒥ ᐱᓕᕆᓂᕐᓂᒃ, 

ᐊᒻᒪ ᐱᒻᒪᕆᐅᓂᖅᓴᐅᔪᖅ, ᐱᓇᔪᒃᑐᑦ ᐊᐅᓚᑦᑎᓂᖏᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᓪᓗ 
ᐸᕐᓇᐅᑎᖏᑦ ᐋᖅᑭᒃᐸᓪᓕᐊᖏᓐᓇᕐᓗᑎᒃ ᑐᑭᓯᐅᒪᑦᑎᐊᕐᓂᒃᑯᑦ.  

(72) ᐊᕕᒃᑐᖅᓯᒪᔪᖅ 15.6.1 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᒻᒥ 
ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᓂᑦ ᐊᒃᑐᐃᓂᕐᒧᑦ ᑐᕌᒐᕆᔭᐅᔪᑦ - 
ᐊᔾᔨᒋᙱᒃᑯᓂᐅᑉ ᐱᓗᐊᕐᓂᖅᓴᐅᒍᑎᒡᓘᓐᓃᑦ ᓂᕆᐅᒋᔭᐅᔪᑦ ᐊᒃᑐᐃᓂᐅᓂᐊᕐᓱᕆᔭᐅᔪᓂᑦ. 

ᑲᑎᑕᐅᓂᖏᑦ ᐊᑐᖅᑕᐅᓂᖏᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ, ᓇᓗᓇᐃᖅᑕᐅᓯᒪᔪᑦ ᐊᕕᒃᑐᖅᓯᒪᔪᖅ 
16.1-ᒥ, ᐅᕝᕙᓘᓐᓃᑦ ᖃᐅᔨᔭᐅᔪᓂ ᓇᓕᐊᖕᓂᑐᐃᓐᓇᖅ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᓂᑦ ᐱᖃᓯᐅᑎᓪᓗᒋᑦ ᐊᕙᑎᓕᕆᓂᖅ, ᐋᓐᓂᐊᖃᖅᑕᐃᓕᒪᓂᖅ ᐊᑦᑕᕐᓇᖅᑕᐃᓕᒪᓂᕐᒧᓗ 
ᐊᐅᓚᑦᑎᔾᔪᑏᑦ (EHS), ᓈᒻᒪᒃᑐᒥᒃ ᓴᖅᑭᔮᖅᑎᑦᑎᒍᑎᒃ ᐊᕙᑎᓕᕆᓂᕐᒥ ᐃᓅᓰᑦ-ᒪᑭᒪᔾᔪᑎᓄᓪᓘᓐᓃᑦ 
ᐊᒃᑐᐃᓃᑦ ᐊᔾᔨᒋᙱᒃᑯᓂᐅᒃ ᑕᐃᒃᑯᓇᙵᑦ ᓇᓚᐅᑦᑖᖅᑕᐅᔪᓂᑦ ᑕᐃᑲᓂ ᑭᖑᓪᓕᖅᐹᒥᒃ ᐊᕙᑎᒧᑦ 
ᐊᒃᑐᐃᓂᐅᓂᐊᖅᑐᑦ ᐅᓂᒃᑳᖏᓐᓂᑦ ᑲᒻᐸᓂᐅᔪᕐᓕ ᑕᐃᒪ ᐱᓕᕆᐊᖃᓪᓗᐊᖅᑐᖅ ᓈᒻᒪᒃᑐᒃᑯᑦ 
ᐱᓕᕆᔾᔪᓯᕐᓂᒃ ᐃᓗᐊᓃᑦᑐᓂᒃ ᐊᕙᑎᓕᕆᓂᖅ, ᐋᓐᓂᐊᖃᖅᑕᐃᓕᒪᓂᖅ ᐊᑦᑕᕐᓇᖅᑕᐃᓕᒪᓂᕐᒧᓗ 
ᐊᐅᓚᑦᑎᔾᔪᑎᓂᑦ (EHS). ᑕᒪᒃᑯᐊ ᐱᓕᕆᔾᔪᓰᑦ ᐱᖃᓯᐅᔾᔨᓯᒪᑐᐃᓐᓇᕆᐊᓖᑦ ᐋᖅᑭᒋᐊᖅᓯᒪᔪᓂᒃ 
ᑲᒻᐸᓂᐅᔫᑉ ᐊᐅᓚᑦᑎᓂᕐᒧᑦ ᐊᒻᒪ ᐸᓚᐅᒪᑎᑦᑎᓇᓲᑎᓄᑦ ᐸᕐᓇᐅᑎᖏᓐᓂ ᐃᓗᐊᓃᑦᑐᑦ 
ᐊᕙᑎᓕᕆᓂᕐᒥ, ᐋᓐᓂᐊᖃᖅᑕᐃᓕᒪᓂᖅ ᐊᑦᑕᕐᓇᖅᑕᐃᓕᒪᓂᕐᒧᓗ ᐊᐅᓚᑦᑎᔾᔪᑎᓂᑦ (EHS), 
ᓇᓗᓇᐃᔭᖅᑕᐅᓯᒪᓪᓗᑎᒃ ᐊᓪᓕᒃᑲᓐᓂᐅᔭᖅ ᐊᕕᒃᑐᖅᓯᒪᔪᖅ 15.3.4-ᒥ, ᐱᓕᕆᐊᖃᖁᓪᓗᒋᑦ 
ᐱᔭᕆᑐᔪᓂᒃ ᖃᐅᔨᓴᒃᑲᓐᓂᕐᓂᖅ ᓇᓗᓇᐃᔭᖅᑕᐅᓯᒪᔪᑦ ᐊᕕᒃᑐᖅᓯᒪᔪᖅ 15.4-ᒥ, ᐅᕝᕙᓘᓐᓃᑦ 
ᓴᖅᑮᔭᕆᐊᖃᕈᑎᒃ ᐱᓕᕆᖃᑎᒌᓂᒃ ᒪᓕᒃᖢᒍ ᐊᕕᒃᑐᖅᓯᒪᔪᖅ 15.5-ᒥ. ᑕᒪᒃᑯᐊ ᐱᓕᕆᔾᔪᓰᑦ 
ᕿᒥᕐᕈᔭᐅᓂᐊᖅᑐᑦ ᑲᑎᒪᓂᕐᒥ ᒪᓕᒃᖢᒋᑦ ᑎᑎᕋᖅᓯᒪᔪᖅ 14−ᒥ ᐊᒻᒪ ᑲᑎᖓᓪᓗᑎᒃ 
ᓯᕗᓕᐅᖅᑎᓄᑦ ᑲᑎᒪᔨᖃᓛᓂᑦ (JEC) ᒪᓕᒃᖢᑎᒃ ᐊᕕᒃᑐᖅᓯᒪᔪᖅ 14.14. ᕿᒥᕐᕈᔭᐅᓂᖏᑦ 
ᐊᒃᑐᐃᓂᐅᑐᐃᓐᓇᕆᐊᓖᑦ ᐱᓕᕆᐊᒥ ᐊᒻᒪ ᐊᓯᔾᔨᐅᑏᑦ ᖃᓄᑐᐃᓐᓇᖅ ᐊᐅᓚᑦᑎᓂᕐᒧᑦ ᐊᒻᒪ 
ᐸᓚᐅᒪᑎᑦᑎᓇᓱᖕᓂᕐᒧᑦ ᐸᕐᓇᐅᑎᓄᑦ ᐃᓚᒋᔭᐅᓪᓗᑎᒃ ᐱᐅᓯᒋᐊᕇᓐᓇᕐᓂᕐᒧᑦ ᐱᒻᒪᕆᐅᒋᔭᐅᔪᑦ 
ᐊᑐᓕᖅᑎᑕᐅᓯᒪᔪᑦ ᑲᒻᐸᓂᐅᔪᒥᑦ.    

(73) ᐊᕕᒃᑐᖅᓯᒪᔪᖅ 15.6.2 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ 
ᐊᖏᕈᒻᒥ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᓂᑦ ᐊᒃᑐᐃᓂᕐᒧᑦ 
ᑐᕌᒐᕆᔭᐅᔪᑦ - ᐊᔾᔨᒋᙱᒃᑯᓂᐅᑉ ᐱᓗᐊᕐᓂᖅᓴᐅᒍᑎᒡᓘᓐᓃᑦ 
ᐊᒃᑐᐃᓂᐅᓂᐊᕐᓱᕆᔭᐅᔪᓂᑦ 

 

 

 

 
ᑲᑎᑕᐅᓂᖏᑦ ᐊᒻᒪ ᐊᑐᖅᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐅᕝᕙᓘᓐᓃᑦ ᓴᖅᑭᑦᑐᑦ 
ᓇᓕᐊᖕᓂᑐᐃᓐᓇᖅ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᓂᕐᓂᑦ, ᐱᖃᓯᐅᑎᓪᓗᒋᑦ 
ᐊᕙᑎᓕᕆᓂᖅ, ᐋᓐᓂᐊᖃᖅᑕᐃᓕᒪᓂᖅ ᐊᑦᑕᕐᓇᖅᑕᐃᓕᒪᓂᕐᒧᓗ ᐊᐅᓚᑦᑎᔾᔪᑎᓂᑦ (EHS), 

ᓈᒻᒪᒃᑐᒃᑯᒃ ᓴᖅᑭᔮᖅᑎᑦᑎᒍᑎᒃ ᐊᖏᔪᒥᒃ ᐊᒥᐊᒃᑯᕐᓗᑯᓂ ᐊᒃᑐᐃᓂᕐᓗᖕᓂᕐᓂ ᓂᕆᐅᒋᔭᐅᔪᑦ 
ᑖᒃᑯᓇᙵᑦ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᓂ ᐊᒃᑐᐃᓂᕐᓄᑦ ᑐᕌᒐᕆᔭᐅᔪᓂ 
ᓇᓗᓇᐃᖅᑕᐅᒍᑎᒃ ᐊᖏᔫᓂᖏᓐᓂᒃ ᐊᒻᒪ ᐱᖁᑎᑎᒍᑦ ᐊᖏᓂᖅᓴᐅᒍᑎᒃ ᓇᓗᓇᐃᔭᖅᑕᐅᓯᒪᔪᓂ 
ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᓂ, ᐊᓱᐃᓛᒃ ᑲᒻᐸᓂᐅᔪᖅ 
ᑲᒪᒋᔭᖃᓪᓗᐊᖅᑐᖅ ᓈᒻᒪᓈᖅᓯᒪᔪᓂᒃ ᐱᓕᕆᔾᔪᓯᕐᓂᒃ ᐃᓗᐊᓃᑦᑐᓂᒃ ᐊᕙᑎᓕᕆᓂᖅ, 
ᐋᓐᓂᐊᖃᖅᑕᐃᓕᒪᓂᖅ ᐊᑦᑕᕐᓇᖅᑕᐃᓕᒪᓂᕐᒧᓗ ᐊᐅᓚᑦᑎᔾᔪᑎᓂᑦ (EHS). ᑕᒪᒃᑯᐊ ᐱᓕᕆᔾᔪᑏᑦ 
ᕿᒥᕐᕈᔭᐅᖃᑦᑕᓪᓗᐊᑐᑦ ᑲᑎᒪᓂᕐᒥ ᒪᓕᒃᖢᒍ ᑎᑎᕋᖅᓯᒪᔪᖅ 14 ᐊᒻᒪ ᑖᒃᑯᓇᙵᑦ ᑲᑎᖓᓪᓗᑎᒃ 
ᓯᕗᓕᐅᖅᑎᓄᑦ ᑲᑎᒪᔨᖃᓛᓂᑦ (JEC) ᒪᓕᒃᓗᒍ ᐊᕕᒃᑐᖅᓯᒪᔪᖅ 14.14.  

(74) ᐊᕕᒃᑐᖅᓯᒪᔪᖅ 15.8 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᒻᒥ 
ᐊᕙᑎᓕᕆᓂᕐᒧᑦ ᓇᐅᑦᑎᖅᓱᖅᑏᑦ 
 
 

ᑲᒻᐸᓂᐅᔪᖅ ᐊᑭᓖᓇᔭᖅᑐᑦ ᕿᑭᖅᑕᓃᒃᑯᓐᓄᑦ ᐊᑭᖏᓐᓂᑦ ᐅᓪᓗᓕᒫᖅ 
ᐃᖅᑲᓇᐃᔭᖅᑐᖃᐃᓐᓇᖁᓪᓗᒍ ᐅᔭᕋᖕᓂᐊᕐᕕᖕᒥ ᐊᕙᑎᓕᕆᓂᕐᒧᑦ ᓇᐅᑦᑎᖅᓲᖅᑎᒥᒃ 
ᑎᒃᑯᐊᖅᑕᐅᓯᒪᓗᓂ ᐊᒻᒪ ᐃᖅᑲᓇᐃᔭᖅᑎᑕᐅᓗᓂ ᑖᒃᑯᓇᙵᓪᓗᐊᑕᖅ ᕿᑭᖅᑕᓃᒃᑯᓐᓂᑦ, 
ᓇᔫᑎᓗᓂ ᐅᔭᕋᖕᓂᐊᕐᕕᖕᒥ ᐱᓕᕆᐊᒥ ᑐᓂᓯᖃᑦᑕᕐᓗᑎᓪᓗ ᑎᑎᕋᖅᓯᒪᔪᓂᒃ ᐅᓂᒃᑳᓂᒃ 
ᕿᑭᖅᑕᓃᒃᑯᓐᓄᑦ ᐊᒻᒪ ᑲᒻᐸᓂᐅᔪᒧᑦ. ᐊᕙᑎᓕᕆᓂᕐᒧᑦ ᓇᐅᑦᑎᖅᓱᖅᑏᑦ ᐃᓚᐅᖃᑦᑕᓪᓗᐊᖅᑐᑦ 
ᐱᓕᕆᐊᒥ ᐅᔭᕋᖕᓂᐊᕐᕕᖕᒥ ᐊᔾᔨᖏᓐᓂᒃ ᐱᓯᒪᓗᑎᒃ ᐃᓘᓐᓇᑎᒃ ᐊᕙᑎᓕᕆᓂᕐᒥ 
ᐊᖏᖅᑕᐅᓯᒪᔪᓄᑦ ᖃᓄᐃᓕᖓᓂᕐᓄᑦ, ᐱᖃᓯᐅᑎᓪᓗᒋᑦ ᖃᓄᑐᐃᓐᓇᖅ ᐊᒃᑐᐊᓂᓖᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐅᔭᕋᖕᓂᐊᕈᓐᓇᐅᑎᒧᑦ ᖃᓄᐃᓕᖓᓃᑦ ᐊᒻᒪ ᐱᓕᕆᖃᑎᖃᕐᓗᑎᒃ 
ᑭᒡᒐᖅᑐᐃᔨᓂᒃ ᑲᒻᐸᓂᐅᔫᑉ ᐊᕙᑎᓕᕆᓂᕐᒧᑦ ᓴᓇᕝᕕᖓᓂ ᐃᒪᐃᖁᓪᓗᒋᑦ, ᐊᓯᖏᓪᓗ, ᓈᒻᒪᒃᑐᒃᑯᑦ 
ᓈᒻᒪᓈᖅᓯᒪᓗᑎᒡᓗ ᐊᑐᓕᖅᑎᑕᐅᓂᖏᑦ ᐃᓘᓐᓇᑎᒃ ᐊᐅᓚᑕᐅᔪᓕᒫᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᓪᓗ ᐸᕐᓇᐅᑏᑦ ᑖᒃᑯᓄᖔᓪᓚᑦᑕᖅᑐᑦ ᑕᖏᓕᖕᓂ ᐊᕙᑎᒥ. ᐊᕙᑎᒥᒃ 
ᓇᐅᑦᑎᖅᓱᖅᑏᑦ ᐃᓚᐅᑎᑦᑎᖃᑦᑕᓪᓗᐊᕐᒥᔪᖅ ᑎᒥᐅᔪᓂᒃ ᐊᒻᒪ ᐱᕙᓪᓕᐊᑎᑦᑎᓗᑎᒃ 
ᐅᖃᖃᑎᒌᖕᓂᕐᒥ ᐊᕐᕌᒍᑕᒫᑦ ᐱᓕᕆᐊᒥ ᕿᒥᕐᕈᓂᕐᒧᑦ ᑲᑎᒪᓂᕐᒥ. ᐃᖅᑲᓇᐃᔮᒧᑦ ᓇᓗᓇᐃᔭᐅᑎ 
ᐃᖅᑲᓇᐃᔮᖓᓄᑦ ᐊᕙᑎᓕᕆᓂᕐᒥᒃ ᓇᐅᑦᑎᖅᓱᖅᑎᒧᑦ ᐋᖅᑭᒃᑕᐅᓯᒪᓪᓗᐊᖅᑐᑦ ᐊᑐᓕᖅᑎᑦᑎᓂᕐᒧᑦ 
ᖃᐅᔨᒪᔾᔪᑕᐅᔪᒥ.  

(75) ᐊᕕᒃᑐᖅᓯᒪᔪᖅ 16.2 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᒻᒥ 
ᐱᓂᐊᒐᒃᓴᑦ 
 
16.2.1 ᐃᓄᐃᑦ ᖃᐅᔨᒪᔭᑐᖃᖏᑦ ᐃᑲᔫᑎᖃᖅᑐᑦ ᐱᓕᕆᖃᑎᒌᓄᑦ ᐊᒻᒪ ᐊᑐᐃᓐᓇᕈᐃᓯᒪᓗᓂ 
ᐊᕙᑎᓕᕆᓂᕐᒧᑦ, ᐆᒪᓂᖃᖃᑎᒌᓄᑦ, ᐱᖅᑯᓯᒃᑯᑦ, ᐃᓅᓰᑦ ᒪᑭᒪᔾᔪᑎᓄᓪᓗ ᑐᓴᐅᒪᔾᔪᑎᓂᒃ 
ᐊᓯᐊᒍᑦ ᐊᑐᐃᓐᓇᐅᙱᓐᓂᖏᓐᓄᑦ ᐃᑲᔪᖁᓪᓗᒋᑦ ᐅᑯᓂᖓ: 

(a) ᓇᓗᓇᐃᖅᑕᐅᓂᖏᑦ ᑕᒻᒪᖅᓯᒪᙱᓐᓂᖏᓐᓂᒃ ᐊᒃᑐᐃᓂᕐᓄᑦ ᓇᓚᐅᑦᑖᕐᓃᑦ 
ᐋᖅᑭᒃᑕᐅᓯᒪᔪᑦ ᑕᐃᑲᓂ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᖏᓐᓂᑦ; 

(b) ᐃᑲᔪᕐᓗᑎᒃ ᓇᓗᓇᐃᖅᑕᐅᖁᓪᓗᒋᑦ ᐊᑑᑎᖃᑦᑎᐊᕐᓂᖏᑦ ᐸᓚᐅᒪᑎᑦᑎᓇᓲᑏᑦ 
ᐊᑐᖅᑕᐅᔪᑦ ᐱᑕᖃᑐᐃᓐᓇᕆᐊᓕᖕᓄᑦ ᐆᒪᓂᖃᖅᑐᓄᑦ ᐊᒻᒪ ᐃᓅᓯᕐᒧᑦ-ᒪᑭᒪᓇᓱᐊᕐᓂᕐᒧᑦ 
ᐊᒃᑐᐃᓃᑦ ᐱᓕᕆᐊᒥᑦ; 

(c) ᓴᓇᓂᖅ, ᐱᓕᕆᐊᖃᕐᓂᖅ, ᑐᑭᓕᐅᕆᓂᖅ ᖃᐅᔨᔭᐅᔪᓂᑦ ᐱᓕᕆᐊᒥ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᓂᕐᓂᑦ ᐊᒻᒪ ᑐᑭᓕᐅᕆᓂᖅ 
ᐊᑑᑎᖃᑦᑎᐊᕐᓂᖏᓐᓂᒃ ᐊᒃᑐᐃᓂᖃᓗᐊᖅᑕᐃᓕᖁᓪᓗᒋᑦ ᐱᓕᕆᓃᑦ; 

(d) ᓇᓗᓇᐃᔭᐃᓂᖅ ᑖᒃᑯᓄᖓᓪᓚᑦᑖᖅ ᐊᒃᑐᐃᓃᑦ ᓴᖅᑭᓯᒪᔪᑦ ᐱᓕᕆᐊᒥ ᐱᓕᕆᓂᕐᓂ 
ᐊᒻᒪ ᓂᕆᐅᒋᔭᐅᙱᑦᑐᑦ ᑕᐃᑰᓇ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ 
ᐅᓂᒃᑳᓂ; 

(e) ᐃᑲᔫᑏᑦ ᐱᐅᓯᒋᐊᖅᑕᐅᖁᓪᓗᒋᑦ ᐅᑯᓂᐅᔪᒃᑯᑦ ᐱᓕᕆᖃᑎᒌᖕᓃᑦ ᕿᑭᖅᑕᓃᒃᑯᓐᓂ, 
ᐃᓄᖕᓂ, ᑲᒻᐸᓂᐅᔪᓪᓗ ᑕᒪᐃᓐᓂᒃ ᐃᓗᐊᓂ ᐃᖅᑲᓇᐃᔭᕐᕕᖕᓂ ᓄᓇᓕᖕᓂᓗ; 

(f) ᖃᐅᔨᒪᔾᔪᑎᖃᕐᓗᑎᒃ ᑐᓴᐅᒪᖃᑎᒌᖕᓂᕐᒧᑦ ᑖᒃᑯᓇᓂ ᕿᑭᖅᑕᓃᒃᑯᓐᓂ, ᐃᓄᖕᓂ, 
ᑲᒻᐸᓂᐅᔪᕐᓗ; 

 
(g) ᐊᑐᖅᑕᐅᔪᓐᓇᖅᑐᓂᒃ ᐱᑕᖃᖅᑎᑦᑎᓗᑎᒃ ᑲᑎᒪᖃᑕᐅᖃᑦᑕᖁᓪᓗᒋᑦ ᐃᓄᖕᓄᑦ 

ᑐᓴᖃᑎᒌᒍᑕᐅᒋᐊᓖᑦ ᐱᓪᓗᒋᑦ ᑐᓴᐅᒪᑎᑦᑎᔾᔪᑏᑦ ᑐᑭᓯᐅᒪᑦᑎᐊᕐᓂᖅᓴᐅᓗᑎᒃ 
ᐅᖃᖃᑎᒌᖁᓪᓗᒋᑦ ᐃᓱᒪᓕᐅᕐᓗᑎᓪᓗ ᐊᒃᑐᐊᔪᓄᑦ ᐱᓕᕆᐊᒧᑦ  ᐃᓅᓰᑦ-ᒪᑭᒪᔾᔪᑎᓄᓪᓗ 
ᐊᕙᑎᒥᓪᓗ ᐊᐅᓚᑦᑎᓂᕐᒧᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᓪᓗ ᐱᓕᕆᐊᓄᑦ, ᒪᓕᒐᖅᑎᒍᑦ 
ᐱᕙᓪᓕᐊᓂᐅᕙᒃᑐᑦ ᐱᓕᕆᐊᒥᓪᓗ ᐃᒡᓗᓕᐅᕐᓂᕐᒧᑦ, ᐊᐅᓚᓂᖃᓂᕐᒧᑦ, ᒪᑐᓕᖅᑎᓪᓗᒍ, 
ᐊᒻᒪ ᒪᑐᓯᒫᓂᓕᖅᑎᓪᓗᒍ; ᐊᒻᒪᓗ 

(h) ᓱᖅᑯᐃᓇᖅᓯᑎᑦᑎᕙᒡᓗᑎᒃ ᓇᐅᒃᑯᑦ ᐊᒻᒪ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ 
ᑲᑎᑕᐅᓯᒪᖕᒪᖔᑕ ᐊᑐᖅᑕᐅᓪᓗᑎᒡᓗ ᐱᓕᕆᐊᒥ ᐊᐅᓚᓂᐅᔪᒧᑦ, ᐱᖃᓯᐅᑎᓪᓗᒋᑦ 
ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᒃᑯᑦ. 

(i)  ᐃᑲᔪᖃᑦᑕᕐᓗᑎᒃ ᖃᐅᔨᒪᔾᔪᑎᒋᔭᐅᔪᓄᑦ ᐱᕙᓪᓕᐊᑎᑕᐅᑎᓪᓗᒋᑦ ᐊᑑᑎᖃᖅᑐᑦ 
ᐋᖅᑭᒍᑏᑦ ᐊᒃᑐᐊᓂᓖᑦ ᐊᑐᓕᖅᑎᑕᐅᓂᖓᓄᑦ ᑖᓐᓇ ᐊᖏᕈᑎ 
ᐅᔭᕋᖕᓂᐊᕐᓂᓗᒃᑖᖏᓐᓂ.  

16.2.2 ᑲᒻᐸᓂᐅᔪᖅ ᐃᓱᒪᒋᖃᓯᐅᔾᔨᓂᐊᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓘᓐᓇᖏᓐᓄᑦ 
ᐃᓱᒪᓕᐅᕈᑎᖏᓐᓂ ᐃᓱᒪᒋᖃᓯᐅᔾᔨᓕᕌᖓᒥᒃ ᑕᒻᒪᖅᓯᒪᙱᓐᓂᖏᓐᓂᒃ ᐊᒃᑐᐃᓃᑦ 
ᓇᓚᐅᑦᑖᖅᑕᐅᓯᒪᓂᖏᓐᓄᑦ, ᐋᖅᑭᒃᓱᐃᓕᕌᖓᑕ ᑐᑭᓕᐅᕆᓕᕌᖓᑕᓘᓐᓃᑦ ᐊᑑᑎᖃᕐᓂᖏᓐᓂᒃ 
ᐊᒃᑐᐃᓂᖃᓗᐊᕈᓐᓃᖁᓪᓗᒋᑦ ᐱᓕᕆᓃᑦ ᐊᒻᒪ ᐱᑕᖃᕆᐊᖃᕐᓂᖏᑦ ᐋᖅᑭᒋᐊᖅᑕᐅᓂᖏᑦ 
ᑕᐃᒪᐃᑦᑐᑦ ᐱᓕᕆᓃᑦ ᐱᖃᓯᐅᑎᓪᓗᒋᑦ ᑭᓯᐊᓂᓕ ᑭᒡᓕᐅᙱᑦᑐᑦ ᐃᓅᖃᑎᒌᖕᓂᕐᒧᑦ 
ᒪᑭᒪᔾᔪᑎᓄᑦ ᐃᓗᓕᖏᑦ ᓲᕐᓗ ᐃᓄᖕᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐃᓂᕐᓄᑦ.  

(76) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᐃᓄᐃᑦ ᐃᓐᓇᐃᑦ ᑕᑯᔭᖅᑐᖅᑎᑕᐅᖁᓪᓗᒋᑦ 
ᐃᒃᐱᑭᑦᑐᕐᔪᐊᓄᑦ 2012-ᒥ ᐃᑲᔪᖁᓪᓗᒋᑦ ᓇᓗᓇᐃᔭᐃᓗᑎᒃ ᐃᑦᑕᕐᓂᓴᐃᑦ ᐃᓂᖏᓐᓂᒃ 
ᐊᒃᑐᖅᑕᐅᓂᐊᙱᒃᑲᓗᐊᕐᒪᖓᑕ ᐱᓕᕆᐊᒥ ᐱᓕᕆᐊᕆᔭᐅᔪᓂᑦ.  
 

(77) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᐃᓕᓐᓂᐊᒐᒃᓴᖃᖅᑎᑦᑎᓗᑎᒃ ᐃᖅᑲᓇᐃᔭᖅᑎᖏᓐᓂᒃ 

ᐱᔾᔪᑎᒋᓪᓗᒋᑦ ᓴᐳᔾᔭᐅᓯᒪᓂᕐᒧᑦ ᐃᑦᑕᕐᓂᓴᖃᕐᕕᖕᓂ ᐃᑲᔫᑎᒃᓴᓄᑦ ᐃᓗᐊᓂ ᐱᓕᕆᕝᕕᐅᔫᑉ.  
 

(78) ᐊᕕᒃᑐᖅᓯᒪᔪᓂ 18.2.1−ᒥ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᑦ 
ᑭᓱᑐᐃᓐᓇᕐᓅᖓᔪᖅ 
 

ᑲᒻᐸᓂᐅᔪᖅ ᐊᖏᖃᑎᖃᖅᑐᖅ ᒪᓕᖕᓂᐊᕐᓗᒋᑦ ᐃᓘᓐᓇᑎᒃ ᐱᑕᖃᕆᐊᓖᑦ ᑎᑎᕋᖅᓯᒪᔪᖅ 33-ᒥ 
ᑕᐃᑲᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ (NLCA) ᐃᓘᓐᓇᑎᒡᓗ ᒪᓕᒐᓕᐊᖑᓯᒪᔪᑦ, 
ᒪᓕᒋᐊᓖᑦ ᐊᑐᐊᒐᐃᓪᓗ ᐊᒃᑐᐊᓂᓖᑦ ᑖᒃᑯᓄᖓ, ᐱᖃᓯᐅᑎᓪᓗᒋᑦ ᐱᐅᓯᕆᔭᐅᕙᓚᐅᖅᑐᓄᑦ 
ᐃᑲᔫᑎᒃᓴᓄᑦ ᐱᖁᔭᖅ (ᓄᓇᕗᑦ) ᐊᒻᒪ ᐃᑦᑕᕐᓂᓴᖃᕐᕖᑦ ᐊᒻᒪ ᐃᑦᑕᕐᓂᓴᖃᕐᕖᑦ ᐱᖁᔭᖓ (ᑲᓇᑕ) 
ᓱᓕᒃᑲᓐᓂᕐᓗ ᒪᓕᒡᓗᑎᒃ ᐃᓘᓐᓇᖏᓐᓂᑦ ᒪᓕᒐᖅᑎᒍᑦ ᑐᑭᒧᐊᒍᑕᐅᔪᓂᒃ ᐱᑕᖃᕆᐊᓕᖕᓂᓪᓗ 
ᖃᓄᑐᐃᓐᓇᖅ ᑎᒃᑯᐊᖅᑕᐅᓯᒪᔪᓂᑦ ᑐᑦᑕᕐᕕᐅᔪᓂ ᑕᐃᔭᐅᓯᒪᔪᓂ ᑎᑎᕋᖅᑕᐅᓯᒪᔪᖅ 33-ᒥ 
ᑕᐃᑲᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ (NLCA), ᐱᓕᕆᓂᓗᒃᑖᖏᓐᓂ 
ᐃᒡᓗᓕᐅᕐᑎᓪᓗᒋᑦ, ᐊᐅᓚᓂᖃᓕᖅᑎᓪᓗᒋ ᐊᑐᕈᓐᓃᖅᑕᐅᓕᖅᑎᓪᓗᒍᓗ ᐱᓕᕆᐊᖅ.  

(79) ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᓴᖅᑮᓗᑎᒃ ᐃᑳᕐᕈᑎᓂᒃ ᑕᐅᕘᓇ ᓄᓇᓯᐅᑎᑯᑖᑉ 
ᐊᖅᑯᑎᑯᑖᖓᒍᑦ ᐃᑳᕐᕕᐅᔪᓐᓇᕐᓂᐊᖅᑐᓂᑦ ᑐᒃᑐᓄᑦ.  

(80) ᐹᕙᓐᓛᓐᑯᑦ ᐱᓕᕆᖃᑎᖃᕈᒪᓪᓚᕆᒃᑐᑦ ᕿᑭᖅᑕᓃᒃᑯᓐᓂᒃ ᑲᑎᒪᖃᑎᖃᖃᑦᑕᕐᓗᑎᒃ 
ᓄᓇᓕᖕᓂ ᐅᖃᖃᑎᒌᒍᑕᐅᖁᓪᓗᒋᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓱᒪᒋᔭᐅᔪᑦ 
ᐃᓚᐅᓪᓗᑎᒃ ᐊᐅᓪᓚᖅᐸᒃᑐᑦ ᐃᑳᖃᑦᑕᑐᐃᓐᓇᕆᐊᓖᑦ…. ᓄᓇᓯᐅᑎᑯᑖᑉ 
ᐊᖅᑯᑎᑯᑖᖓᒍᑦ ᑎᒃᑯᐊᖅᑕᐅᓯᒪᔪᒃᑯᑦ (ᐊᓯᐊᒍᓪᓘᓐᓃᑦ) ᐃᑳᕐᕕᒃᑎᒍᑦ.  

(81) ᐹᕙᓐᓛᓐᑯᑦ ᓴᓇᔪᒪᓂᖃᓪᓚᕆᒃᑐᑦ ᓄᓇᓯᐅᑎᑯᑖᑉ ᐊᖅᑯᑖᖓᓂᒃ ᖃᒧᑕᐅᔭᑦ ᑎᓴᒪᓖᓪᓗ 
ᐃᑳᕈᓐᓇᖁᓪᓗᒋᑦ ᐊᖅᑯᓵᕐᕕᐅᔪᓂ ᓇᓗᓇᐃᖅᑕᐅᓯᒪᔪᓂ ᐃᖏᕐᕋᖃᑦᑕᖅᑐᑦ ᐊᖅᑯᑎᖏᓐᓂ.  

(84) ᐱᓇᔪᒃᑐᑦ ᐃᒪᕐᒧᑦ ᐊᒃᑐᐊᔪᑦ ᐱᖁᑎᕐᔪᑦ ᐃᒡᓗᕐᔪᐊᓄᓪᓘᓐᓃᑦ ᓴᓇᒪᓂᖏᑦ ᐊᒻᒪ ᓴᓇᔭᐅᓯᒪᔪᑦ, 
ᐱᖃᓯᐅᑎᓪᓗᒋᑦ ᐋᖅᑭᖏᐊᖅᑕᐅᓂᖏᑦ ᑰᒡᕖᑦ, ᓴᖑᑎᑕᐅᓂᖏᓪᓗ ᑰᒃᑐᑦ, ᓴᖑᑎᑕᐅᔪᓪᓗ 
ᐊᐅᒃᐸᓪᓕᐊᔪᒥᑦ ᑰᒃᑐᑦ ᐃᒪᖃᕐᕕᖕᓄᑦ ᓄᓇᓯᐅᑎᑯᑖᑉ ᐊᖅᑯᑖᒍᑦ… ᒪᓕᒃᑲᓗᐊᕐᒪᖓᑕ 
ᑐᓯᕋᖅᑕᐅᓯᒪᔪᓄᑦ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᖏᓐᓂ ᐊᒻᒪ 
ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᑦ ᐅᐃᒍᖏᓐᓂ ᐅᖃᐅᓯᖃᖅᑎᓪᓗᒋᑦ 
ᖃᓄᐃᑦᑑᓂᖏᓐᓂᒃ, ᓇᓃᓐᓂᖏᓐᓂᒃ ᑐᕌᒐᖏᓐᓂᓗ ᐱᑕᖃᕆᐊᖃᖅᑎᑦᑎᔪᓪᓗ ᐃᓘᓐᓇᖏᓐᓄᑦ 
ᐊᒃᑐᐊᔪᑦ ᒪᓕᒐᖅᑎᒍᑦ ᐱᔪᓐᓇᐅᑎᖃᕐᓂᕐᓄᑦ ᓈᒻᒪᒃᑑᖁᓪᓗᒋᑦ ᓴᓇᔭᐅᓯᒋᐊᖅᑳᖅᑎᓐᓇᒋᑦ 
ᑕᒪᒃᑯᐊ ᐱᖁᑏᑦ.  

(85) ᐱᓇᔪᒃᑐᑦ ᓴᖅᑭᔮᖅᑎᑦᑎᔭᕆᐊᓖᑦ ᐃᓱᒪᒋᖃᓯᐅᔾᔭᐅᓗᑎᒃ ᐅᑯᓂᖓ: 
 

a) ᐱᓕᕆᐊᖑᕙᓪᓕᐊᔪᑦ ᑐᒃᑐᐃᑦ ᑐᖁᑕᐅᔪᖃᖁᓇᒋᑦ ᐋᓐᓂᕐᓗᑎᒡᓘᓐᓃᑦ ᓄᓇᓯᐅᑎᑯᑖᓂᑦ 
ᐃᖏᕐᕋᔾᔪᑏᓪᓗ ᐅᑎᖅᑕᕐᓂᖏᓐᓄᑦ, ᐱᖃᓯᐅᔾᔭᐅᓪᓗᑎᒃ ᐊᐅᓚᓂᕐᒥ ᐱᓕᕆᔾᔪᓰᑦ 
ᑐᕌᒐᖃᖅᑎᑕᐅᓇᓱᒃᑐᑦ ᐊᑦᑕᕐᓇᙱᓛᖑᔪᓐᓇᕐᓗᑎᒃ ᐃᖏᕐᕋᖃᑦᑕᕐᓗᑎᒃ ᐊᒃᑐᐊᓂᖃᑐᑦ 
ᐊᐅᓚᓂᕐᒧᑦ ᓄᓇᓯᐅᑎᑯᑖᑉ ᐊᖅᑯᑎᑯᑖᖓᓂ… ᐊᒃᑐᐊᓂᓖᓪᓗ ᐊᖅᑐᒻᒧᑦ.  

I  … 

b) ᖃᐅᔨᓴᖅᐸᓪᓕᐊᖏᓐᓇᕐᓂᖅ ᐸᓚᐅᒪᑎᑦᑎᓇᓲᑎᓪᓗ ᓇᓂᑐᐃᓐᓇᖅ ᓄᓇᓯᐅᑎᑯᑖᒃᓴᐅᑉ 
ᐊᖅᑯᑎᑯᑖᖓᓂ…ᐊᖅᑯᓵᕈᓂ[ᕈᑎᒃ] ᑕᐅᕘᓇ ᑐᒃᑐᐃᑦ ᓄᕐᕆᐅᕐᕕᖓᒍᑦ, ᐱᓗᐊᖅᑐᒥᒃ 
ᑐᒃᑐᐃᑦ ᓄᕐᕆᐅᓕᖅᑎᓪᓗᒋᑦ. ᓇᓗᓇᐃᔭᐅᑎᖏᑦ ᑕᒪᒃᑯᐊ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐸᓚᐅᒪᑎᑦᑎᓇᓲᑎᓄᓪᓗ ᐱᕙᓪᓕᐊᑎᑕᐅᓪᓗᐊᖅᑐᑦ ᐱᓕᕆᖃᑎᖃᕐᓗᑎᒃ ᓄᓇᐅᑉ 
ᐊᕙᑎᖓᓄᑦ ᐱᓕᕆᖃᑎᒌᓂᒃ.  

c) ᕿᒥᕐᕈᓃᑦ ᐊᑑᑎᖃᑦᑎᐊᕐᒪᖔᑕ ᑐᒃᓯᕋᖅᑕᐅᔪᑦ ᑐᒃᑐᓄᑦ ᐃᑳᕐᕕᓕᐊᖑᔪᒪᔪᓄᑦ 
ᓄᓇᓯᐅᑎᑯᑖᑉ ᐊᖅᑯᑖᒍᑦ… ᐊᒻᒪᓗᑦᑕᐅᖅ ᓈᒻᒪᒃᑑᓗᑎᒃ ᖃᔅᓯᐅᓂᖏᑦ.  

d) ᐱᕙᓪᓕᐊᑎᑕᐅᓂᖏᑦ ᓇᐅᑦᑎᖅᓱᕈᓰᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᒍᑦ 
ᓇᓗᓇᐃᔭᖅᑕᐅᖁᓪᓗᒋᑦ ᑐᒃᑐᖃᕐᓂᖏᑦ ᖃᓂᒋᔭᖓᓂ ᓄᓇᓯᐅᑎᑯᑖᑉ ᐊᖅᑯᑎᑯᑖᖓᓂ 
ᐊᐅᓚᓂᐅᔭᕆᐊᓕᓐᓄᓪᓗ ᒪᓕᒃᑕᐅᔭᕆᐊᓖᑦ ᓄᓇᓯᐅᑎᑯᑖᑦ ᐊᐳᖅᓯᖁᓇᒋᑦ ᑐᒃᑐᐃᓪᓗ 
ᐃᑳᕈᓐᓇᖁᓪᓗᒋᑦ ᓄᓇᓯᐅᑎᑯᑖᑉ ᐊᖅᑯᑖᓂ ᐊᒡᕕᐊᕈᑎᖃᙱᖦᖢᑎᒃ.  
 

ᒪᓕᒃᑕᐅᔪᒃᓴᑦ ᑎᑎᕋᖅᑕᐅᓯᒪᔭᕆᐊᓕᓐᓄᑦ ᐅᓂᒃᑳᓕᐊᖑᔪᓄᓪᓗ ᑕᒪᐃᓐᓄᑦ ᑐᒃᑐᓂᑦ 
ᐊᐳᖅᓯᔪᑲᖅᑎᓪᓗᒍ ᑐᖁᑕᐅᔪᖃᖅᑎᓪᓗᒍᓗ, ᐱᓕᕆᔾᔪᓰᓪᓗ ᐋᖅᑭᒋᐊᕐᕕᖃᐃᓐᓇᖅᑐᒥᒃ 
ᐊᐅᓚᑦᑎᔾᔪᑎᓄᑦ ᑲᒪᒋᔭᖃᕈᑏᑦ ᐋᖅᑭᒃᑕᐅᓯᒪᔪᑦ ᑕᐃᒪᐃᑦᑐᖃᒃᑲᓐᓂᖁᓇᒍ. 

